
Монгол Улсын Их Хурлын 2022 оны хаврын ээлжит чуулганы

 Үйлдвэржилтийн бодлогын байнгын хорооны 05 дугаар
сарын 31-ний өдөр  /Мягмар гараг/-ийн хуралдааны
товч тэмдэглэл


Үйлдвэржилтийн бодлогын байнгын хорооны дарга Б.Чойжилсүрэн ирц, хэлэлцэх асуудлын дарааллыг танилцуулж, хуралдааныг даргалав. 

Хуралдаанд ирвэл зохих 19 гишүүнээс 10 гишүүн хүрэлцэн ирж, 52.6 хувийн ирцтэйгээр хуралдаан 14 цаг 29 минутад Төрийн ордны “Их эзэн Чингис хаан” танхимд эхлэв. 
Томилолттой: А.Адъяасүрэн, Ц.Анандбазар, Д.Батлут, С.Ганбаатар;

Чөлөөтэй: Г.Дамдинням, Ш.Раднаасэд;


Эмнэлгийн чөлөөтэй: Г.Ганболд.


Нэг.“Хүнсний хангамж, аюулгүй байдлыг хангах талаар авах зарим арга хэмжээний тухай” Улсын Их Хурлын тогтоолын төсөл /Монгол Улсын Ерөнхийлөгч 2022.05.20-ны өдөр өргөн мэдүүлсэн, анхны хэлэлцүүлэг, санал, дүгнэлтээ Байгаль орчин, хүнс, хөдөө аж ахуйн байнгын хороонд хүргүүлнэ/

Хэлэлцэж буй асуудалтай холбогдуулан Монгол Улсын Ерөнхийлөгчийн Тамгын газрын дарга Я.Содбаатар, Монгол Улсын Ерөнхийлөгчийн Хот, хөдөөгийн хөгжлийн бодлогын зөвлөх О.Буяннэмэх, Хүнс, хөдөө аж ахуй, хөнгөн үйлдвэрийн яамны Төрийн нарийн бичгийн дарга Т.Жамбалцэрэн, мөн яамны Хүнсний үйлдвэрийн бодлогын хэрэгжилтийг зохицуулах газрын мэргэжилтэн А.Амаржаргал, Үндэсний аюулгүй байдлын зөвлөлийн Ажлын албаны хэлтсийн дарга Д.Энхмаа, Монгол Улсын Ерөнхийлөгчийн Тамгын газрын Хуулийн бодлогын газрын ахлах референт Г.Сувдаа  нар оролцов.

Хуралдаанд Улсын Их Хурлын Тамгын газрын Хууль, эрх зүйн газрын Зөвлөхүүдийн албаны зөвлөх Ц.Баянмөнх, мөн газрын Байнгын хорооны асуудал хариуцсан хэлтсийн Үйлдвэржилтийн бодлогын байнгын хороо хариуцсан ахлах зөвлөх Б.Гандулам, референт Б.Ууганцэцэг, Хяналт шалгалт, үнэлгээний газрын ахлах зөвлөх Ч.Онончимэг, мөн газрын Хяналт шалгалтын хэлтсийн зөвлөх С.Эрдэнэчимэг нар байлцав.


Төслийн талаар Монгол Улсын Ерөнхийлөгчийн Тамгын газрын дарга Я.Содбаатар танилцуулав.


Танилцуулгатай холбогдуулан Улсын Их Хурлын гишүүн Д.Өнөрболор, Ж.Батжаргал, Ж.Бат-Эрдэнэ, Т.Энхтүвшин, Ц.Туваан, Б.Чойжилсүрэн нарын тавьсан асуултад Монгол Улсын Ерөнхийлөгчийн Тамгын газрын дарга Я.Содбаатар, Хүнс, хөдөө аж ахуй, хөнгөн үйлдвэрийн яамны Төрийн нарийн бичгийн дарга Т.Жамбалцэрэн нар хариулж, тайлбар хийв.

Улсын Их Хурлын гишүүнээс гаргасан зарчмын зөрүүтэй саналын томьёоллоор санал хураалтыг явуулав.


Б.Чойжилсүрэн: 1.Улсын Их Хурлын гишүүн Ж.Батжаргалын гаргасан, Тогтоолын төслийн 3 дахь заалтын 2 дахь дэд заалтад “хөдөө аж ахуйн салбарт хүнсний ногоо, хүлэмж, эрчимжсэн мал аж ахуйн механикжуулалт болон жижиг оврын тоног төхөөрөмжөөр хангах, ажлын эд ангиудыг үйлдвэрлэх, хангах арга хэмжээг авч, бүтээмж, өрсөлдөх чадварыг нэмэгдүүлэх” гэж нэмэх гэсэн саналыг дэмжье гэсэн санал хураалт явуулъя.

Зөвшөөрсөн:
 7

Татгалзсан:

 5

Бүгд:

          12

58.3 хувийн саналаар дэмжигдлээ.


2.Улсын Их Хурлын гишүүн Ж.Батжаргалын гаргасан, Тогтоолын төслийн 3 дахь заалтын 2 дахь дэд заалтад “хөдөө, аж ахуйн салбарт шинжлэх ухааны ололтыг нэвтрүүлж, үйлдвэрлэлийн хэмжээг нэмэгдүүлэх зорилгоор эрдэм шинжилгээний хүрээлэнгүүдээр захиалгат судалгаа, туршилтын ажил хийлгэх хөрөнгийн асуудлыг нэмэгдүүлэх” гэж нэмэх гэсэн саналыг дэмжье гэсэн санал хураалт явуулъя.

Зөвшөөрсөн:
 7

Татгалзсан:

 4

Бүгд:

          11

63.6 хувийн саналаар дэмжигдлээ.


Зарчмын зөрүүтэй саналын томьёоллоор санал хурааж дууслаа.


Байнгын хорооноос гарах санал, дүгнэлтийг Улсын Их Хурлын гишүүн Ц.Туваан Байгаль орчин, хүнс, хөдөө аж ахуйн байнгын хорооны хуралдаанд танилцуулахаар тогтов. 

Уг асуудлыг 15 цаг 42 минутад хэлэлцэж дуусав.

Хоёр.Байнгын хорооны тогтоолын төсөл /Хаврын ээлжит чуулганы 06 дугаар сард хэлэлцэх асуудлын цаглавар батлах тухай/
Хуралдаанд Улсын Их Хурлын Тамгын газрын Хууль, эрх зүйн газрын Байнгын хорооны асуудал хариуцсан хэлтсийн Үйлдвэржилтийн бодлогын байнгын хороо хариуцсан ахлах зөвлөх Б.Гандулам, референт Б.Ууганцэцэг нар байлцав.


Тогтоолын төсөлтэй холбогдуулан Улсын Их Хурлын гишүүн Ц.Туваан, Т.Энхтүвшин нарын тавьсан асуултад Байнгын хорооны дарга Б.Чойжилсүрэн хариулж, тайлбар хийв.
Б.Чойжилсүрэн: “Монгол Улсын Их Хурлын 2022 оны хаврын ээлжит чуулганы 06 дугаар сард Үйлдвэржилтийн бодлогын байнгын хорооны хэлэлцэх асуудлын цаглавар батлах тухай” Байнгын хорооны тогтоолын төслийг батлах санал хураалт явуулъя.

Зөвшөөрсөн:
7

Татгалзсан:    
4


Бүгд:

         11

63.6 хувийн саналаар тогтоол батлагдлаа.

Байнгын хорооны хуралдаанаар 2 асуудал хэлэлцэв.
Хуралдаан 1 цаг 20 минут үргэлжилж, 19 гишүүнээс 12 гишүүн хүрэлцэн ирж, 63.2 хувийн ирцтэйгээр 15 цаг 49 минутад өндөрлөв. 
Тэмдэглэлтэй танилцсан:

ҮЙЛДВЭРЖИЛТИЙН БОДЛОГЫН 

БАЙНГЫН ХОРООНЫ ДАРГА




Б.ЧОЙЖИЛСҮРЭН

 Тэмдэглэл хөтөлсөн:

 ХУРАЛДААНЫ ТЭМДЭГЛЭЛ ХӨТЛӨХ

 АЛБАНЫ ШИНЖЭЭЧ





П.ОЮУНГЭРЭЛ

 САРЫН 31-НИЙ ӨДӨР /МЯГМАР ГАРАГ/-ИЙН ХУРАЛДААНЫ




ДЭЛГЭРЭНГҮЙ ТЭМДЭГЛЭЛ


Б.Чойжилсүрэн: Байнгын хорооны гишүүдийнхээ энэ өдрийн амрыг эрье. Байнгын хорооны хуралдаанд оролцож байгаа гишүүдийн ирц бүрдсэн тул өнөөдрийн Байнгын хорооны хуралдаан нээснийг мэдэгдье ээ. 
Хуралдаанд ирсэн гишүүдийг танилцуулъя.

Адьяасүрэн гишүүн орон нутагт явж байгаа юм байна. Анандбазар гишүүн орон нутагт чөлөөтэй явж байгаа юм байна. Аубакир гишүүн орон нутагт чөлөөтэй явж байгаа юм байна. Батжаргал гишүүн хүрэлцэн ирсэн байна. Батлут гишүүн чөлөөтэй, орон нутагт явж байгаа юм байна. Жадамбын Бат-Эрдэнэ гишүүн хүрэлцэн ирсэн байна. Сайнхүүгийн Ганбаатар гишүүн орон нутагт томилолттой байгаа юм байна. Гочоогийн Ганболд гишүүн өвчтэй байгаа юм байна. Гонгорын Дамдинням гишүүн чөлөө авсан юм байна. Мөнхбаатар гишүүн хүрэлцэн ирсэн. Наранбаатар гишүүн хүрэлцэн ирсэн. Өнөрболор гишүүн хүрэлцэн ирсэн. Раднаасэд гишүүн чөлөөтэй байгаа. Туваан гишүүн хүрэлцэн ирсэн. Ганзоригийн Тэмүүлэн гишүүн хүрэлцэн ирсэн. Цогтгэрэл гишүүн хүрэлцэн ирсэн. Тамартогтоогийн Энхтүвшин гишүүн хүрэлцэн ирсэн. Ж.Эрдэнэбат гишүүн хүрэлцэн ирсэн ийм байгаа юм. 
Гишүүдийн ирцийг танилцуулж, дууслаа.

Байнгын хорооны гишүүдийн олонх хүрэлцэн ирсэн учраас 2022 оны 05 дугаар сарын 31-ний өдрийн хуралдааныг нээснийг мэдэгдье ээ. 
Та бүхэнд Байнгын хорооны хуралдаанаар хэлэлцэх асуудлыг танилцуулъя.
“Хүнсний хангамж, аюулгүй байдлын талаар авах зарим арга хэмжээний тухай” Монгол Улсын Их Хурлын тогтоолын төсөл. Монгол Улсын Ерөнхийлөгч Ухнаагийн Хүрэлсүх 2022 оны 05 дугаар сарын 20-ны өдөр өргөн мэдүүлсэн, анхны хэлэлцүүлэг хийнэ. Санал, дүгнэлтээ Байгаль орчин, хүнс, хөдөө аж ахуйн байнгын хороонд хүргүүлэх. Нэг ийм 1 дүгээр асуудал байна. 
2 дугаарт, Монгол Улсын Их Хурлын 2022 оны хаврын ээлжит чуулганы 06 дугаар сард Үйлдвэржилтийн бодлогын байнгын хорооны хэлэлцэх асуудлын цаглавар батлах тухай Байнгын хорооны тогтоолын төсөл гэсэн ийм 2 асуудал байна аа. 
Хэлэлцэх асуудал дээр саналтай гишүүд байна уу? Алга байна. Хэлэлцэх асуудлаа баталъя аа.
Хэлэлцэх асуудалдаа оръё. 
“Хүнсний хангамж, аюулгүй байдлын талаар авах зарим арга хэмжээ тухай” Улсын Их Хурлын тогтоолын төслийн анхны хэлэлцүүлгийг явуулъя аа. 
Хэлэлцэж байгаа асуудалтай холбогдуулан хуралдаанд оролцож байгаа албан тушаалтнууд, ажлын хэсгийн нэрийг танилцуулъя. 
Содбаатар Монгол Улсын Ерөнхийлөгчийн Тамгын газрын дарга, Буяннэмэх Монгол Улсын Ерөнхийлөгчийн Хот, хөдөөгийн бодлогын хөгжлийн бодлогын зөвлөх, Даваадалай Монгол Улсын Ерөнхийлөгчийн Эдийн засгийн бодлогын зөвлөх, Жамбалцэрэн Хүнс, хөдөө аж ахуй, хөнгөн үйлдвэрийн яамны Төрийн нарийн бичгийн дарга, Энхмаа Үндэсний аюулгүй байдлын зөвлөлийн ажлын албаны хэлтсийн дарга, Сувдаа Ерөнхийлөгчийн Тамгын газрын хуулийн бодлогын ахлах референт. Тунгалаг хүрэлцэн ирээгүй юм уу. Амаржаргал Хүнс, хөдөө аж ахуй, хөнгөн үйлдвэрийн яамны Хүнсний үйлдвэрийн бодлогын хэрэгжилтийг зохицуулах газрын мэргэжилтэн гэсэн ийм ажлын хэсэг бүрэлдэхүүн байгаа юм байна аа.
“Хүнсний хангамж, аюулгүй байдлын талаар авах зарим арга хэмжээний тухай” Монгол Улсын Их Хурлын тогтоолын төслийн талаарх танилцуулгыг Монгол Улсын Ерөнхийлөгчийн Тамгын газрын дарга Содбаатар дарга танилцуулна.
Хэддүгээр микрофон байна. Ажлын хэсгийн 3 дугаар микрофон өгье. 
Я.Содбаатар: Байнгын хорооны дарга, эрхэм гишүүд ээ, Монгол Улсын Ерөнхийлөгч “Хүнсний хангамж, аюулгүй байдлын талаар авах арга хэмжээний тухай” Улсын Их Хурлын тогтоолын төслийг ирэх 5 жилд хийж, хэрэгжүүлэх үйл ажиллагааны төлөвлөгөөний хамт хавсралтаар өргөн барьж байна аа. 
Өнөөдөр манай улс өргөн хэрэглээний бараа бүтээгдэхүүн, үйлчилгээнийхээ бараг тэн хагасыг түүн дотроо хүнсний бүтээгдэхүүнийхээ 50 орчим хувийг гаднаас авч байна. Өнгөрсөн 2021 онд гэхэд л 1 тэрбум ам.доллартой тэнцэхүйц хэмжээний хүнсний бүтээгдэхүүнийг гадаадаас импортоор худалдан авсан байна. Монголчууд бид мах, гурил, төмс гэсэн 3 бүтээгдэхүүнээр дотоодын хэрэгцээгээ бүрэн хангаж байна. Гэхдээ гурилан бүтээгдэхүүний 33 хувь, хүнсний ногоо болон сүү, сүүн бүтээгдэхүүний 40 орчим хувь, өндөгний 50 орчим хувь, загас, будаа, элсэн чихэр 100 хувь гаднаас авч байна. Мөн хүнсний давсныхаа 97 хувийг хүртэл гаднаас авч байна. Нэгдсэн үндэсний байгууллагын судалгаагаар 21 оны байдлаар дэлхийн 53 орны 193 сая хүн ам, хүнсний аюулгүй байдлын эрсдэлд орж болзошгүй гэсэн ийм мэдээлэл гарч бүх улс орнууд хүнсний аюулгүй байдал, хангамжийнхаа асуудалд онцгой анхаарч байна. Ялангуяа хүнс, гол экспортлогч улсууд болох манай хоёр хөрш ОХУ, БНХАУ мөн Казакстан улс, Украин улс гээд олон орнууд хүнснийхээ экспортод хязгаарлалтууд тавьж, хориглох арга хэмжээ авч эхлээд байна аа. 
Дэлхий нийтээр хүнсний бүтээгдэхүүний үнэ ханш өсөж, хүнсний хомстол нүүрлэж болзошгүй ийм нөхцөл байдал үүсэж байна. Түүхий газрын тосны үнэ сүүлийн саруудад 64 хувиар өслөө. Сүүлийн 15 сарын хугацаанд хөдөө аж ахуйн бүтээгдэхүүний үнэ дэлхийн зах зээл дээр 43 хувиар өсөж, түүн дотроо үр тарианы үнэ 56 хувийн өсөлттэй байна. Маш олон орон хүнсний хангамжийг сайжруулах, хүнсний хангамжийг нэмэгдүүлэх, хүнсний аюулгүй байдалд анхаарсан олон шийдвэрүүдийг шат дараалан гаргаж байна аа. Манай улсын хувьд ч гэсэн хүнсний үйлдвэрлэл, хангамжийн эмзэг байдал нь дэлхий нийтийг хамарсан цар тахал, олон улсын түвшинд үүсээд байгаа геополитикийн нөхцөл байдлын улмаас улам ихээр хүндэрч болзошгүй байна. Тухайлбал, манай улсын хүнсний бүтээгдэхүүний үнэ сүүлийн 1 жилийн хугацаанд 20 орчим хувиар өсөж, инфляц 15 хувьд хүрч, ард иргэдийн амьжиргаа, улс орны эдийн засагт хүндээр тусч байна. Хүнс, шатахууны үнэ нийт инфляцын 50 хувийг бүрдүүлж байна гэж статистикийн тоо мэдээ гарч байна аа. Хүнсний үнэ 4 дүгээр сарын байдлаар жилийн 17 хувийн өсөлттэй байна. Жимс, жимсгэнийн үнэ 42 хувиар, хүнсний ногооны үнэ 47 хувиар, сүү, сүүн бүтээгдэхүүний үнэ 15 хувиар өссөн гэсэн мэдээ гарч байна аа. Цаашид ч дэлхийн нийтийн хүнсний хангамж, нийлүүлэлтийн доголдол хэдий хүртэл ингэж үргэлжлэх нь тодорхойгүй байгаа учраас бусад улс орон, дэлхийн нийтийн жишиг, чиг хандлага нь манай улс ч гэсэн хүнсний хангамж, аюулгүй байдлынхаа асуудалд онцгой анхаарах цаг хугацаа тулж ирээд байна аа. 
Иймд Монгол Улсын Ерөнхийлөгч Ухнаагийн Хүрэлсүх хүнсний хангамж, аюулгүй байдлын үндэсний хөдөлгөөнийг орон даяар өрнүүлэх санаачилга гаргаж, Улсын Их Хуралд “Хүнсний хангамж, аюулгүй байдлыг хангах талаар авах зарим зарим арга хэмжээний тухай” Улсын Их Хурлын тогтоолын төслийг хэрэгжүүлэх үйл ажиллагааны төлөвлөгөөний хамт өргөн мэдүүлж байна аа. Улсын Их Хурлын тогтоолын төсөл нь 4 бүлэг, 51 заалттай энэхүү тогтоолын төслийг хүргэж байна. Мөн тогтоолын төслийг хэрэгжүүлэхтэй холбогдуулан 131 зүйл заалттай хэрэгжүүлэх үйл ажиллагааны төлөвлөгөө, үйл ажиллагааны чиглэл, хэрэгжүүлэх арга хэмжээнүүд, шалгуур үзүүлэлтүүд, өнөөдрийн суурь түвшин хүрэх түвшин, хамтран хэрэгжүүлэх байгууллагууд, нийт санхүүжилт гэх мэтчилэн энэ нарийвчилж ингэж тооцсон. 
Хүнсний хангамж, аюулгүй байдлын талаар авч хэрэгжүүлэх арга хэмжээний төлөвлөгөөг бас Улсын Их Хуралд хамтад нь өргөн хэрэгжүүлэхээр болж байгаа. Манай Улсын Их Хурлын гишүүд үүнтэй бас танилцсан байх аа гэж ингэж бодож байна. Энэхүү тогтоол батлагдаж, төлөвлөгөөг хэрэгжүүлснээр бид ирэх 5 жилийн хугацаанд гол нэрийн 19 төрөл болох малын мах, махан бүтээгдэхүүн, сүү, сүүн бүтээгдэхүүн, төмс, лууван, байцаа, манжин, сонгино, саримс, хүрэн манжин, гурил, гурилан бүтээгдэхүүн, хүлэмжийн зарим ногоо, өндөг, цөцгийн тос, хүнсний давс, ургамлын тосоор хүн, амынхаа хэрэгцээг дотоодоосоо бүрэн хангах зорилтыг дэвшүүлж байна. Элсэн чихэр, төрөл бүрийн будаа, тахиа, гахайны, мах, жимс, жимсгэнийн тодорхой хувийг хангах боломжийг ч бүрдүүлнэ гэж тооцож байгаа. Үйлдвэржилтийн байнгын хороогоор энэ асуудлыг хэлэлцэж, ялангуяа энэ хэрэгжүүлэх ажлын төлөвлөгөөнд орсон үйлдвэржилтийг дэмжих чиглэлээр гарах тогтоолын төсөлд онцгой анхаарч энэхүү тогтоолын төслийг хэлэлцэн шийдвэрлэж өгнө үү. Баярлалаа та бүхэнд. 
Б.Чойжилсүрэн: Содбаатар даргад баярлалаа. Танилцуулгатай холбогдуулан асуулт асуух, үг хэлэх гишүүдийн нэрсийг авъя аа. Болсон уу гишүүдээ. Дараа нь нэмээд оруул гээд байдаг шүү. Туваан гишүүнээр тасаллаа шүү. Туваан гишүүнээр тасалъя. Өнөрболор гишүүн асуулт асууя.

Д.Өнөрболор: Сайн байцгаана уу? Энэ өдрийн мэндийг хүргэе. Ерөнхийлөгчийн санаачилж байгаа энэ хүнсний хангамж, аюулгүй байдлын асуудлын талаар авах зарим арга хэмжээний тухай Улсын Их Хурлын   тогтоолын төслийг дэмжиж байгаа юм аа. Хүнсний хангамжийг нэмэгдүүлэх, ялангуяа дотоодоосоо гол нэрийн хүнсний бүтээгдэхүүнээр хангах, импортыг орлох, мөн экспортыг дэмжих, энэ дэд бүтэц болон төрөөс авах арга хэмжээний энэ хэрэгжүүлэх төлөвлөгөө, мөн зохион байгуулалтын асуудал маш чухал асуудал байгаа юм аа. Тухайлбал манай Байнгын хорооноос энэ Үйлдвэржилтийн байнгын хорооноос бас ажлын хэсэг гарч өнгөрсөн амралтын өдрүүдээр бас энэ сүүний аж ахуй эрхлэгч иргэд мөн аж ахуйн нэгжтэй бол газар дээр нь очиж танилцаж, бас санал бодлоо солилцоод ирсэн. Тэгээд тулгамдаж байгаа хэд хэдэн асуудал байна аа. Кластерын хэмжээнд, ер нь энэ фермер болж хөгжихөд энэ зохион байгуулалтын болон санхүүжилтийн эх үүсвэр, мөн төрөөс үзүүлэх дэмжлэгийн асуудал маш дутмаг байгаа нь яг газар дээр нь бол харагдаж байна. Тэгэхээр энэ сүүний гарц сайтай, бас үйлдэрийн үхрийг импортлох, түүнтэй холбоотой, энэ татварын хөнгөлөлт, чөлөөлөлтийн асуудал ч гэсэн бас чухал асуудал болоод байна. Малчдын маань бас энэ өрхийн үйлдвэрлэлд мөн адилхан асуудал байгаа. Гол тулгамдаж байгаа хамгийн гол чухал асуудал бас энэ тэжээлийн асуудал байж байгаа, үүнийгээ дагаад бол энэ газрын асуудал үүсдэг. Тэгэхээр үүнийг шийдвэрлэх талаар бол бодлогын баримт бичигт туссан байтлаа яг хэрэгжилт дээрээ бас яг ингээд хэрэгжихгүй байгаа нөхцөл байдалтай харагдаж байна. Тэр нь өөрөө дуудлага худалдаа ч байдаг юм уу төсөл сонгон шалгаруулахаас өөрөөр шийдэх ийм боломжгүй нөхцөл байдалтайгаа байгаагаас шалтгаалаад энэ санхүүгийн хувьд хөрөнгө оруулалтын хувьд аж ахуй анхлаад эрхэлж байгаа улсуудад маш дарамт болж байгаа ийм асуудал байна аа. 
Сэлэнгэ аймгийн хувьд Монгол Улсын 3,3 сая иргэдийг хүнсний хэрэглээгээр 60 хувийг нь хангаж байгаа ийм аймгийн хувьд бас онцгой бүс гэж авч үзэх нэн шаардлагатай. Мөн Төв аймаг орно байх. Энэ тариалангийн бүстэй холбоотой Сэлэнгэ аймгийн 17 сумын 16 сум нь газар тариалангийн бүс болгож бол зарласан байж байгаа. Тэр агуулгаараа бол газар тариалантай эрчимжсэн энэ мал аж ахуйг бол хослон хөгжүүлэх бас энэ бодлогыг тусгайлан бодлого болгох хэрэг шаардлага байна аа. Тэгэхээр энэ газар, тэжээл, энэ санхүүгийн дэмжлэгийн асуудал дээр энэ эрчимжсэн мал аж ахуй руу шилжих асуудлын бодлогын хүрээнд энэ асуудал дээр, ер нь яг ямар зохион байгуулалтыг хэрэгжүүлэхээр төлөвлөж байна вэ? гэж асууя. 
Өнгөрсөн хугацаанд энэ хэрэгжүүлсэн бодлого хөтөлбөрийн хэрэгжилт хангалтгүй байгаа гэдгийг бид нар бас энэ аудитын байгууллагын тайлангаас бас харсан байж байгаа. Тэгэхээр энэ хэрэгжилт тал дээрээ ер нь судалгаатай асуудалд илүү бодитой хандсан, илүү их прагматик байх шаардлага газар дээр нь харагдаж байна аа. Нөгөө нэг асуудал нь бол энэ хүн хүнсний хангамж дээр энэ лабораторийн болон ложистик тээврийн дэд бүтэц нэн тэргүүний асуудал болж харагдаж байгаа. Тэгэхээр энэ тогтоолоор хэрэгжүүлэх арга хэмжээгээ ер нь хэрхэн эрэмбэлж төлөвлөсөн бэ? гэж асууя. 
Энэ тогтоолоор нийт 1,7 их наяд төгрөг, 25 он хүртэл жилд дунджаар төсвөөс нэг 200 тэрбум төгрөгөөр хувааж төсвөөс гаргахаар ингэж тусгасан байж байгаа. Тэгээд энэ улсын төсвөөс 800 орчим тэрбумыг, орон нутгийн төсвөөс бол 56 тэрбум, 306 тэрбум нь хувийн хэвшлээс, 504 тэрбумыг бол гадаад зээл тусламжийн эх үүсвэрээр шийдвэрлэнэ ээ гэж би энэ баримт бичгээс бол ингэж ойлгож байгаа. Тэгээд үүнийг хэрэгжүүлэхэд бол бодит хугацааг бид нар тооцож харах хэрэгтэй байгаа юм аа. Ер нь энэ санхүүгийн эх үүсвэрийг шийдлээ гэж үзэхэд энэ дэвшүүлсэн зорилтуудыг хэрэгжүүлэхэд бид нар бэлэн байх ёстой. Тэгэхээр салбарын яамнаас би бас асууя гэж бодож байна. Яг хэдэн оноос тийм ээ, бид нар энэ ямар төрлийн бүтээгдэхүүнийг экспортолж хэдэн хувь … /минут дуусав/ 
Б.Чойжилсүрэн: Өнөрболор гишүүнд 1 минут нэмж өгье. Болчихсон юм уу. Содбаатар дарга хариулах уу? Ажлын хэсгийн 3 дугаар микрофон өгье.

Я.Содбаатар: Энэ хүнсний хангамжийн аюулгүй байдлын асуудал бол бүх Монгол хүний тэр тусмаа парламентаасаа эхлүүлээд Засгийн газар бүгд энд анхаарлаа хандуулж, орон нутгийн удирдлагууд, ард иргэд, аж ахуйн нэгжүүд бүгдээрээ хамтарч байж бид нар үүнийг хийж хэрэгжүүлнэ ээ. Монгол Улсын Ерөнхийлөгч бол энэ ажил явахгүй байгаа учраас улс төрийн манлайлал үзүүлж энэ тогтоолын төслийг санаачлан ингэж оруулж ирж байгаа юм. Хамтад нь бас хийгдэх ажлын төлөвлөгөөг холбогдох яам, Тамгын газруудтай хамтарч ингэж оруулж ирж байгаа. Үүнийг бид нар бүгдээрээ шахаад хамтдаа үүнийг хэрэгжүүлэх ёстой. Тэгвэл энэ бол ганц Ерөнхийлөгчийн институтийн ажил биш, манай ажил ч биш, ер нь бол яах вэ, Их Хурал, Засгийн газар энэ чиглэлд харилцан адилгүй энэ ажил явахгүй байгаа учраас үүнийг улс төрийн манлайлал үзүүлж авч явж байгааг гишүүд ойлгож байгаа байх аа гэж бодож байна. 
2 дугаарт бол энэ бид нар энэ Газрын тухай хуульд өөрчлөлт оруулах энэ санхүүжилттэй холбоотой асуудлууд гээд ер нь бол яг энэ иргэдтэй уулзаад тариаланчид, хүнсчид, ногоочидтойгоо уулзаад явахад бол 3 юмыг л гол хэлээд байгаа юм. 1 дүгээрт, эрх зүйн орчин дээр их тодорхой болгож өгөөч ээ. Маш олон эрх зүйн орчны саад байна аа. Газрын хууль дээр бол зөвхөн дуудлага худалдаагаар гээд орчихсон, нэг ногоо тарья гэхэд нэг газар авахад 10, 20 сая төгрөг өгч байж авна, тэгээд тэр чинь тийм мөнгө гаргачхаад, тэгээд хаана нь дахиж мөнгө гаргаад ногоо тарих вэ, тийм ээ, тийм учраас энэ Газрын хуулиас эхлүүлээд дотоодын үйлдвэрлэлээ хамгаалах, зарим НӨАТ, гаалийн татваруудыг хөдөлгөх, тарифын болон тарифын бус хамгаалалтуудыг хийх энэ бодлогуудыг гаргаж өгөөч гэж байгаа юм. 
Хоёрт нь бол энэ санхүүжилтийн асуудал 1,7 их наяд төгрөгийг бид нар жил жилээр гаргахыг нь тавьсан байгаа. Энэ бол эхний ээлжийн гарах мөнгө. Зарим энд гарч байгаа мөнгөний эх үүсвэрээр зээлийн хүүгийн зөрүү өгөхөөр тооцсон байж байгаа. Засгийн газар зарим дээр нь баталгаа гаргах зайлшгүй шаардлага гарч ирнэ. Зарим дээр нь бонд гаргаж магадгүй, зарим дээр нь 3 хувийн хүүтэй зээл шиг банкнуудын ч бай арилжааны банкнууд руугаа чөлөөт мөнгөн үлдэгдлийг энэ рүү татан ашиглах ийм зүйл гарна. Тийм учраас энэ 17 их наяд төгрөгт бол олон зүйлийг тооцож гаргаж ирж нарийвчилж бид нар гаргасан байгаа. Яг энэ зайлшгүй хийх ёстой, ялангуяа энэ үүнийг хөгжүүлэхийн тулд бид нар юуны түрүүнд жишээ нь ногоогоор хангана гэхэд бол хүлэмжүүдийг 270 га-д зуны хүлэмж, 50 га-д 4 улирлын хүлэмж барих зайлшгүй шаардлагатай байна. Нэг 55 мянган тонн зоорь, агуулах барих зайлшгүй шаардлага гарч ирж байна. Нэг 50 мянган сүүний чиглэлийн үхэр, 50 мянган махны чиглэлийн үхэртэй байж байж энэ суурин газрынхаа иргэдийн мах, сүүний хэрэгцээг бүрэн хангах боломжтой гэсэн тооцоо гарч байгаа. 
Энэ тахианы махаар, гахай үржүүлэх, тэгээд энэ өндөгнийхөө өөрийн дотоодын хэрэгцээг хангана гээд ингээд тооцох юм бол бид нарт хамгийн багадаа тэжээлийн үйлдвэрлэлд 1,9 сая тонн жилд тэжээл авч байж үүнийг хангаж байгаа. Өнөөдөр бид нар тэжээлийн үйлдвэрлэлийг нэг ёсны одоогийн байгаа хүчин чадлыг 6 дахин өсгөнө гэсэн үг. Гэх мэтчилэн нарийн тооцоо судалгаанууд бол нэлээн хийгдсэн. Тийм учраас үүнийг цаашдаа мэдээж манай Эдийн засгийн яам, Хүнс, хөдөө аж ахуйн яам холбогдох яамд үүнийг хэрэгжүүлээд явах байх. Зөвхөн энэ хүнсний асуудал ярих бол хүнсний үйлдвэрлэл, түүний хүнсний сүлжээнд орж байгаа тэр юунаас гадна бид бүхэн энэ тээвэр ложистикийн асуудлууд, худалдааны асуудлууд, экспорт, импорт, гадаад худалдааны ялангуяа хөнгөлөлт чөлөөлөлт, энэ хил гаалийн асуудлууд гээд маш олон асуудал энд хөндөгдөж байгаа учраас үүнийг нэлээн нухацтай Их Хурал 2 олон талаас нь хэлэлцэж ингэж шийдвэрлэж өгөх байх аа гэж ингэж найдаж байгааг бас хэлье ээ. 
Энэ эх үүсвэрийг татах чиглэлд бол энэ Их Хурлаас тогтоолын төсөлтэй хавсаргаад яг тодорхой шийдвэрийг нь гаргаж өгөх хэрэгтэй. Энэ жилийн хаврын тариалалт дуусах шатандаа орж байна. Бид нар энэ намар байна. Ойрын хэдэн жилүүдэд энэ зүйлүүдээ бид нар хэдийд яаж хэрэгжүүлэх вэ гэдэг зүйлүүдийг яасан. Яагаад 19 бүтээгдэхүүн гээд байгаа юм гэхээр ер нь бол нийтдээ 45 бүтээгдэхүүнийг л үзсэн юм. Яг байнгын хэрэглээнд байдаг, өргөн хэрэглэдэг, түүн дотроос яг манай улс, урьд нь социализмын үед өмнө нь бид нар бас хийж хэрэг ... /минут дуусав/

 Б.Чойжилсүрэн: Ажлын хэсгийн 3 дугаар микрофон нэмээд өгье.

Я.Содбаатар: Их тодорхой зорилтуудыг дэвшүүлж байгаа. Тийм учраас өмнө нь жишээ нь давс. Хүнсний давсныхаа, манайх бол дийлэнх нь 21 аймгийнхаа хүнсний үйлдвэр дээр хангаж байсан ийм туршлагатай. Гэтэл урт нэртэй хуулийн нэрээр нөгөө нуураас олборлодог байсан давснууд нь зогсчихсон, уулын давснуудынх нь бас л лиценз юуны маргаантай гээд ингээд зогсчихсон. Үүнээс болоод бид нар өнөөдөр нийт давсныхаа хэрэглээний гуравхан хувийг дотоодоосоо хангаж байна, ерэн долоог нь гаднаас авч байна. Жишээ нь үүнийг бид нар хангачих боломжтой гэх мэтчилэн энэ яг тухайн салбар дээр ажиллаж байгаа үйлдвэрлэгч нар, тэр талбарт ажиллаж байгаа эрдэмтэн, судлаачид энэ хүмүүстэй ярилцаж яг газар дээр нь явж бас энэ зүйлүүдийг ингэж хамтарч хийж, манай гишүүд бас энэ сүүний үйлдвэрээс эхлүүлээд ингээд тодорхой салбаруудыг аваад уулзаад явж байгаад баяртай байна. Би энэ Үйлдвэржилтийн байнгын хорооны гишүүд ер нь газар дээр нь очиж бас Засгийн газрыг ажиллах, энэ ард иргэдтэйгээ энэ чиглэлээр бас хамтарч ажиллаасай гэж ингэж хүсэж байна аа. Баярлалаа та бүхэнд.

Б.Чойжилсүрэн: Тодруулах уу? Та. Хөдөө аж ахуйн яам хариулах асуулт байгаа юм уу? Ажлын хэсгийн 1 дүгээр микрофон.

Т.Жамбалцэрэн: Өнөрболор гишүүний асуултад хариулъя аа. Сая Содбаатар дарга хэллээ. Арван есөн төрлийн бүтээгдэхүүн дээр гол анхаарлаа энэ тогтоолын төслийн хүрээнд бид нар авч үзэж байгаа. Үүнээс бид нар 3 төрлийн бүтээгдэхүүн дээр бол 100 хувь импортоор авч байгаа асуудал байгаа. Бусад төрлийн бүтээгдэхүүн нь гучаас зуун хувь дотооддоо хангаж байгаа бүтээгдэхүүн бий. Зуун хувь хангаж байгаа 3, 4 төрлийн бүтээгдэхүүн байгаа. Дутуу байгаа бүтээгдэхүүнүүдийг бид нар энэ төлөвлөгөөний дагуу таван жилийн хугацаанд дотоодынхоо хэрэгцээг бүрэн хангана аа гэж үзэж байгаа. Энэ дотроо малын гаралтай бүтээгдэхүүн, ургамлын гаралтай бүтээгдэхүүн, боловсруулах үйлдвэрлэлээс гарсан эцсийн бүтээгдэхүүн ийм чиглэлээр нь ажиллана. Зөвхөн гурил дээр гээд аваад үзэх юм бол бид нар холбогдох хөрш орнуудтай хорио цээрийн протоколуудыг тохирсон асуудал байгаа. Дотоодын хэрэгцээгээ бол гурилан бүтээгдэхүүнээр бүрэн хангаад, илүү гарсан бүтээгдэхүүнээ бүрэн экспортолно. 
Экспортын нэр төрлийг нэмэгдүүлэх чиглэл дээр аль болох эцсийн бүтээгдэхүүн дотооддоо бүрэн боловсруулсан бүтээгдэхүүн экспортлох чиглэлийн бодлогыг барина. Махан бүтээгдэхүүн дээр гэхэд зөвхөн бид нар дулааны аргаар боловсруулсан болон гүн хөлдөөсөн махыг гаргаж байгаа бол цаашдаа боловсруулалтын түвшинг нь нэмэгдүүлж, дотооддоо нэмүү өртөг шингээсэн энэ бүтээгдэхүүнийг экспортлох чиглэлд илүүтэй экспортыг явуулна аа гэж үзэж байгаа. 
Мөн тодорхой, экспортод тогтмол гарч байгаа тодорхой нэр төрлийн бүтээгдэхүүнүүд байгаа. Энэ бүтээгдэхүүнүүдийнхээ тоо хэмжээ, экспортод нөлөөлж байгаа тоо хэмжээг тодорхой хувиар нэмэгдүүлэх чиглэлд ажиллана. Эхний ээлжид бол дотоодынхоо хэрэгцээг зуун хувь хангах энэ бодлогыг энэ төлөвлөгөөнийхөө хүрээнд хэрэгжүүлж ажиллана аа. Энэ тогтоолыг хэрэгжүүлэх арга хэмжээний төлөвлөгөө гарч байгаа. Тогтоолоо батлагдсаны дараа Засгийн газар дээр хэрэгжүүлэх үйл ажиллагааны төлөвлөгөөг бүтээгдэхүүн нэг бүрээр детальчилж гаргах юм байгаа юм аа. 
Б.Чойжилсүрэн: Батжаргал гишүүн асуулт асууя.

Ж.Батжаргал: Баярлалаа. Тэгэхээр эртээдийн Байнгын хороо болоод чуулган дээр яригдсан асуудлууд, тогтоолын төсөл хийгээд төлөвлөгөөний төсөлд ер нь ямархуу байдлаар авагдаж өөрчлөлт орж байна вэ гэдэг асуудал өөрөө чухал байгаад байгаа юм аа. Бид энэ асуудлыг хэлэлцэх эсэх үед яригдсан олон зүйлүүд, энэ тогтоол, төлөвлөгөө рүү шингээд орчих юм бол бас нэлээн тийм цэгцтэй болчих бололцоо байна уу гэж хараад байгаа. 
Нэгэнт Их Хурал тогтоолоо дагуулаад төлөвлөгөөгөө өөрөө баталж байгаа юм байна лээ. Тэгэхээр зэрэг би тогтоолыг бол нэлээн сайн цэгцлээд хумьчих ёстой юм байна, төлөвлөгөөгөөрөө нэлээн задлаад, тэгээд тэр хүрэх түвшин бүх юмнуудаа их тодорхой болгочих ёстой юм байна аа гэж ингэж л хараад байгаа юм. Тэгэхээр энэ тал дээр ямархуу байна вэ гэж. 
2 дахь зүйл. Бид боловсон хүчнээ бэлтгэх тухай асуудал, мэргэжлийн ажилчдаа бэлтгэх тухай асуудлыг хөндсөн. Энэ тогтоол юунд байгаа. Тэгэхдээ харин зарим мэргэжлүүдээ бүр тодруулж гаргавал яадаг бол оо гэж бодоод байгаа юм, би. Тэр хөдөө аж ахуйн инженер, механикуудын асуудал, агрономичдын асуудал, малын эмч, мал зүйчдийн асуудал энэ тэр гээд үүнийг бол их тодорхой болгочихмоор санагдаад байгаа. Яг ерөнхий ярьчхаар зэрэг яг ийм чиглэлийн нарийн мэргэжлийн удирдлагууд нь орхигдчихоод болж өгөхгүй байгаад байгаа юм болов уу даа гэсэн нэг ийм санаа байгаад байна. 
МСҮТ-үүд ээ түшиглэж, тэр механикжуулагчид гэдэг юм уу, энэ мэргэжилтэй ажилчдаа, тэр сүүний, махны, ногооны, жимсний энэ ажилчдаа бэлтгэх ажиллагааг МСҮТ-үүдтэйгээ хөтөлбөрийнх нь хувьд хөдөлмөрийн зах зээлийнх нь эрэлттэй нь уялдуулж бэлтгэх тухай асуудлыг бид бүр нэр зааж, нэлээн тодорхой жоохон тогтмоор. Ингэж байж энэ хүний хүчин зүйл, боловсон хүчний ажиллах хүчний хүчин зүйлээс хамааралтай энэ бодлого шийдлийн хэрэгжилтийг эрчимжүүлэхэд нэлээн их том үр дүн авчрах болов уу гэсэн нэг ийм бодол байгаа. Энэ дээр ямар бодол байна вэ гэж. 
3 дахь зүйл энэ бэлчээрийн мал аж ахуйн бүс нутаг гэж хэлж болмоор юм уу даа. Сүү төдийлөн их ашиглаж чадахгүй байгаад байгаа энэ бүс нутгуудад сүү, сүүн бүтээгдэхүүнийг боловсруулах, жижиг дунд үйлдвэрүүдийг байгуулах замаар тэнд байж байгаа нөөцүүдийг бүрэн татаж эргэлтэд оруулах, үүгээрээ дамжуулж малчдынхаа орлогыг нэмэгдүүлэх, хүнсний хангамжаа нэмэгдүүлэх бололцоо бидэнд байна аа. Тэгэх юм бол тэр сүү, сүүн бүтээгдэхүүний дөчин зургаан хувийг гаднаас импортлоод байгаа юмыг нэлээн хязгаарлачих бололцоо боломж бүрдэнэ гэж ингэж хараад байна. Энэ тал дээр та хэд энэ сумдад цөцгийн тосны завод ч гэдэг юм уу, бяслагийн цехүүд ч гэдэг юм уу, байгууллага барих талаар юу оров оо гэдэг асуудлыг нэлээн нарийсгамаар байна. 
Дараагийн нэг зүйл. Ер нь Монголд энэ үйлдвэрийн чиглэл ярихаар зэрэг мэдээж хөлдөөх чиглэлийн юмыг нь бол би тэр агуулахаа дагуулж хийх нь зөв юм байна гэж бодоод байгаа. Ер нь бол хатаах технологийн үйлдвэрүүдийг нь байх нь илүүтэй зохих юм байна даа. Манайх шиг ийм эрс тэс уур амьсгалтай, тэгээд хүйтэн хэлхээний систем нь бүтэн улс орныхоо борлуулалтын сүлжээнд нэвтэрчхэж чадаагүй байгаа ийм улс орны хувьд бол энэ хатаадаг технологийг жимс, жимсгэнийг, хүнсний ногоог өшөө юу байж болдог юм эд нарыг энэ хатаадаг технологиудыг оруулж ирж хийх юм бол нэлээн их бололцоо боломжоо дайчилчихвал ийм боломж байгаа юм байна гэж. 
Дараагийн нэг тодруулчихмаар байгаа асуудал бол энэ Хөдөө аж ахуйг дэмжих санг Хөдөө аж ахуйн корпорац болгоод энэ төрөөс авч хэрэгжүүлэх гэж байгаа энэ том бодлогыг хэрэгжүүлдэг менежмент, санхүү бүх зохицуулалтыг нь үүгээр хангуулмаар байгаа юм аа. Тэгээд ер нь энэ яам дээр янз бүрийн тендер зарладаг юмаа болиод ерөөсөө хөдөө аж ахуйн чиглэлтэй бүх юмыг энэ корпорац дээр нь … /минут дуусав/

 Б.Чойжилсүрэн: Батжаргал гишүүнд 1 минут нэмж өгье. 
Ж.Батжаргал: Үүнийг түшиглэж хийх энэ бодлогын юмыг бид үүгээрээ нэг бодитой шийдээд авчих нь зөв биш юм байгаа гэж ингэж бодоод байгаа юм. Дараагийн нэг зүйл бидний хийх гэж байгаа ажлууд бас мэдлээ шинжлэх ухаан судалгаанд тулгуурлагдан ёстой. Тэгэхээр зэрэг өнөө олон хүрээлэнгүүдийг яаманд авна гэж ярихаасаа өмнө хүрээлэнгүүдээр хийлгэх захиалгат ажиллагааныхаа зардлыг төсөв хөрөнгөндөө суулгах тухай асуудал байгаад байгаа юм аа. Тэгж байж өнөө хүрээлэнгүүддээ захиалгаа өгч судалгааныхаа ажлыг хийлгээд сайн үр дүнгүүдээ үйлдвэрлэлд нэвтрүүлэх ажлыг хийх ёстой. Бидний барих ёстой хамгийн гол зүйл энд байна гэж ингэж хараад байгаа юм. 
Дараагийн нэг зүйл энэ зээл, дэмжлэгийн бодлого дээр ерөөсөө нийт багцын гучаас доошгүй хувийг энэ жижиг үйлдвэрлэл үйлчилгээ эрхлэгч нар, шинээр энэ үйлдвэрлэл үйлчилгээ рүү орж ирж байгаа улсыг дэмждэг хөрөнгийг болгож хувиргахгүй бол энэ үйлдвэрлэлийн хэмжээ чинь учиргүй тэлээд гэдэг юм уу … /минут дуусав/

Б.Чойжилсүрэн: Содбаатар дарга ажлын хэсэг 3 дугаар микрофон хариулъя.
Я.Содбаатар: Энэ бол анхны хэлэлцүүлэг явж байгаа. Тийм учраас Батжаргал гишүүнтэй санал нэг байгаа юм. Эндээс ингээд өнөөдөр энэ өчигдөр хоёр бол нийтдээ нэг гурван Байнгын хороогоор ороод, тэгээд мэргэжлийн Байнгын хороод бол мэргэжлийн юуныхаа дүгнэлтүүдийг, хөдөө аж ахуйн Байнгын хороо буюу үндсэн Байнгын хороонд өгнө. Тэгээд үндсэн Байнгын хороон дээр энэ бүгдийг нь нэгтгэнэ. Өчигдөр гэхээр төсвөөр ороод өдөр эдийн засгаар орчихлоо, одоо үйлдвэржилтээр ороод тэгээд тэнд нэгтгээд зарчмын зөрүүтэй саналуудаар орох юмнуудыг ингээд нэгтгээд явчихна. Гишүүд зарчмын зөрүүтэй саналуудаа өгөөд тэнд нэгдээд явчихна аа гэж тооцож байгаа. Ер нь бол яах вэ, энэ төлөвлөгөөн дээр бол манай гишүүд парламентад орж ирснээс хойш бол нэг найман зүйл дээр бол их онцолж яриад байгаа. Тийм учраас энэ зүйлүүдийг манай яам ч гэсэн ажлын хэсгийн хүмүүс ч гэсэн энэ Байнгын хороод ч гэсэн нэлээн анхаараад явчихмаар юм шиг байгаа юм. 
1 дүгээрт нь мэргэжилтэй боловсон хүчин бэлтгэх асуучихлаа нарийвчилж тийм ээ, заримыг нь түргэвчилсэн курсээр ч байдаг юм уу, зарим нэг зүйлүүдийг нь бол давтан сургалтаар, тэгээд үндсэн мэргэжлийнхээ дөрвөн жилээр бакалавраар сурах гэж байгаа хүүхдүүд яаж хөнгөлөлт чөлөөлөлт өгөх юм, яаж дэмжлэг үзүүлэх юм гэдгийг тодорхой болгож өгөөч ээ гэдэг 1 дүгээр зүйл ярьж байгаа. 
2 дугаар зүйл нь бол энэ өрхийн үйлдвэрлэлийг дэмжих, ялангуяа иргэдийг дэмжих чиглэл рүү, тэгэхдээ мэдээж хоршоол руу явахыг нь түлхэц болгож хоршоолох хамтрах руу нь явуулсан ийм бүтэцтэй. Нөгөө талаасаа өрхийн үйлдвэрлэлийг дэмжих, өрхийн үйлдвэрлэлийг механикжуулах хагас механик болох тэр чиглэлийн юмнуудаа бодлогыг бариач ээ гэж байгаа. Тэгэхээр бид нар бол энэ өрхийн үйлдвэрлэлийг дэмжих тусгай программ, төлөвлөгөө, хөтөлбөр гаргамаар юм байна аа, энэ дотроо гэж ингэж оруулж байгаа юм. 
Дараагийн нэг зүйл нь бол энэ арван есөн нэр төрлийн бүтээгдэхүүн болгоноороо нарийвчилсан төлөвлөгөө гаргахыг Засгийн газар дахиад нарийвчилж өгье өө. Энд бол ерөнхий байна аа, сүү нь яг яах юм, тийм ээ, өндөг нь яг яах юм, давс нь яг яах юм, яг юун дээр нь яах вэ гэдэг ийм нарийвчилсан төлөвийг өдөр сар юутай нь дахиад нарийвчилж үүнийгээ ярихгүй бол бас энэ нэлээн ерөнхий орж ирсэн байна аа гэдэг ийм зүйл ярьж байгаа юм. 
Дараагийн нэг асуудал бол энэ худалдаа, хангамжийн асуудал байгаа юм. Энэ бол нэлээн бас дутуу орж ирсэн байна гэж манай гишүүд үзэж байгаа. Тийм учраас хэлэлцүүлгийн явцад үүгээр зарчмын зөрүүтэй юмнууд гарч, манай Их Хурал бол энэ худалдааны хуулийг нэг гаргачихмаар байгаа юм. Гадаад дотоод худалдааны хуулийг.  Тэгээд энэ энэ чиглэлээр энэ худалдаа, хангамж ялангуяа өрсөлдөх чадвар бүтээмжийн асуудал тийм ээ, дагаж гарч ирдэг. Энэ нарийн тооцоо юмнуудыг гаргаж ирээд ингээд явчих хэрэгтэй. 
Дараагийн зохион байгуулалтын чиглэлээр бол нэг хэд хэдэн зүйлүүдийг бас гишүүд минь яриад байна. Бид нар үүнийг ингээд тэмдэглэж аваад бас энэ үндсэн Байнгын хороон дээр бол санал хураах байх аа гэж ингэж найдаж байгаа. Нэг нь бол энэ хөдөө аж ахуйн дэмжих санг корпорац болгох, зохион байгуулалтын зарим зүйлүүдийг хийх, энэ хүрээлэнгүүдийг яах юм, энэ яам бусад энэ кластер загваруудыг яаж дэмжих юм гэдэг ийм зүйлүүдийг бол нэлээн олон гишүүд түрүүн Өнөрболор ч гэсэн ярилаа. 
Дараагийн нэг зүйл нь бол энэ судалгаа шинжилгээндээ мөнгө гаргах асуудлаа тусад нь төсөвлөж оруулж ирээч ээ гэсэн. Тийм учраас ирэх долоо хоногт бол бас Ерөнхийлөгч өөрийн биеэр энэ хүрээлэнгүүдтэй мэргэжлийн байгууллагуудаар газар дээр нь явж танилцаж, төв лабораториудтай бас газар дээр нь явж танилцах, энэ чиглэлийн мэргэжилтнүүдтэй уулзалтыг Хөдөө аж ахуйн дээд сургууль дээр хийхээр бэлдэж байна. Тэгэхээр энэ чиглэлээр бас тодорхой саналууд гарах байх. Техникийн их сургууль, Хөдөө аж ахуйн дээд сургууль, МСҮТ гээд олон байгууллагуудын энэ судалгаа шинжилгээ сорт тийм ээ, энэ нэг ёсны бид нар чинь бас сүүлийн жилүүдэд энэ хөдөө аж ахуйн салбарын хүрээлэнгүүдээрээ хийж байсан зүйлүүдийг үйлдвэр практиктай нь эргэж холбох энэ ажил нэлээн орхичихсон байна аа гэдэг дээр бол нэлээн зүйлүүд ярьж байгаа юм. Ийм хэд хэдэн зүйлүүд дээр бол онцолж энэ юугаа илүү сайжруулах ийм саналуудыг гишүүд гаргаад байгаа, үндсэн Байнгын хороон дээр очих үед санал хураах болов уу гэж бодож байна. 
Б.Чойжилсүрэн: Батжаргал гишүүн тодруулъя. 
Ж.Батжаргал: Би яах аргагүй энэ өрсөлдөх чадварыг нэмэгдүүлэх, бүтээмж нэмэгдүүлэх хүрээнд бид механикжуулалтын асуудлыг авч үзэхээс өөр арга байхгүй. Дам дамаа механикжуулалт хоцрогдчихоод байгаа энэ өрхийн аж ахуй, хүлэмж, хүнсний ногоо энэ фермерүүд дээрх механикжуулалтыг бид нэлээн сайн нэмэгдүүлэх ёстой юм аа. Тийм учраас энэ жижиг оврын тоног төхөөрөмжүүдийг оруулж ирэх асуудал, түүнд дэмжлэг үзүүлэх тухай асуудал. 
Зарим ажлын эд ангиудыг дотооддоо үйлдвэрлэх тухай асуудлыг бодож бүсчилж техник, засвар үйлчилгээ, ажлын эд ангиуд хийдэг төвүүдийг МСҮТ-үүдээ нь түшиглэж байгуулах нь л зөв юм байна, мэргэжлийн удирдлага нь ч байна, багш боловсон хүчин нь ч байна, бас лабораторийн нөхцөлүүд нь ч байна. Тийм учраас үүнийг түшиглэж хийж чадах юм бол болох юм байна даа гэж би бол бодоод байгаа. Тэгэхээр энэ талын асуудлыг энэ төлөвлөгөөн дотор … /минут дуусав/

Б.Чойжилсүрэн: Санал хэлчхэв үү. Батжаргал гишүүн ээ, энэ анхны хэлэлцүүлэг явж байгаа учраас манай Байнгын хороон дээр бас зарчмын зөрүүтэй санал хураалгаж болно. Энэ зарчмын зөрүүтэй саналыг бид нар санал, дүгнэлтийн хувьд Байгаль орчин, хүнс, хөдөө аж ахуйн байнгын хороо, үндсэн Байнгын хороогоор явж байгаа учраас тийшээ хүргүүлнэ. 
Содбаатар дарга хариулъя.

Я.Содбаатар: Жишээ нь манай энэ Үйлдвэржилтийн яг чиглэлийн Байнгын хороо байхгүй юу. Тийм учраас Үйлдвэржилтийн байнгын хороо энэ өрсөлдөх чадвар, бүтээмжийг нэмэгдүүлэх чиглэлээр механикжуулалттай холбоотой энэ жижиг эд ангиуд, бага оврын өрхийн бага оврын техник тоног төхөөрөмжүүдийн үйлдвэрлэлийг дэмжих чиглэлээр заалт оруулахад бол боломжтой юм. Манай дээр бол Эрдэнэт үйлдвэрийг түшиглээд төмөр, манайд Улаанбаатар төмөр замын хоёр том механик завод байгаа. Энэ нь энд бол бүх энэ төрлийн, ялангуяа энэ хөдөө аж ахуйн хэрэгслийн юуг үйлдвэрлэх бүрэн боломжтой техник хэрэгсэл, инженерийн хүчин чадал байгаа юм. Тэгээд бид нар бол урьдчилсан байдлаар бол тэр байгууллагуудтай ярьж байгаа. Тэгэхдээ энэ төлөвлөгөөн дээр нарийвчилж тусгаад түрүүний оруулдаг энэ бүтээмж нэмэгдүүлэх, эргээд зах зээлд өрсөлдөх чадвартай бид нарын энэ нэг хийж байгаа нэг гол зүйл бол энэ хөдөө аж ахуйн салбар, энэ хүнсний салбарыг цаашдаа тогтвортой ийм салбар болгох суурь юмнуудыг нь бас их сайн хийж өгөх чиглэлд анхаарах ёстой юм байна аа гэж ингэж бодоод байгаа. Тийм учраас энэ чиглэлийн ялангуяа манай үйлдвэрлэлийг хөгжүүлэх, дэмжих чиглэлийн бодлогуудынхаа юмнуудыг томьёолж үндсэн Байнгын хороонд хүргүүлэх нь зүйтэй гэсэн байр суурьтай байна. 
Б.Чойжилсүрэн: Бат-Эрдэнэ гишүүн асууя.

Ж.Бат-Эрдэнэ: Монгол Улсын Ерөнхийлөгчөөс хүнсний хангамж, аюулгүй байдлын талаар авах зарим арга хэмжээний тухай гээд ийм тогтоолын төсөл орж ирж байгаа. Энэ саналыг маш их дэмжиж байгаа. Урьд өмнө Содбаатар дарга бид нэг танхим, нэг чуулганд хамт сууж байсан. Дөрвөн жил хамт өнгөрөөсөн. Миний хувьд энэ шинэ хөдөө гээд яг энэ үйлдвэржилттэй холбоотой хөдөө аж ахуйг механикжуулах, хөдөө аж ахуйг чадваржуулах. Тэгээд үүний цаана юу байх вэ гэхээр нөгөө жижиг дунд үйлдвэрлэлээ хөгжүүлэх, өрхийн үйлдвэрлэлээ хөгжүүлэх, орлого бий болгох, ажлын байр бий болгох, ядуурлаас гарах гээд ингээд ерөөсөө бид нарын ярьж байгаа, зорьж байгаа юм ерөөсөө энэ шүү дээ. Тэгээд энэ хүрээндээ бас тодорхой хэмжээний дэмжлэг тухайн үед авсангүй ээ. Тэгээд шинэ хөдөө гэдэг хөтөлбөр боловсруулаад яагаад хөдөө тэгсэн юм гэхээр бүхнийг хөнгөн үйлдвэр гээд л тэгэхээр явсаар байгаад л хөдөөдөө очдог, хүнсний үйлдвэрлэл гэхээр явсаар байгаад л дахиад л хөдөөнөөсөө шалтгаалдаг. 
Тийм болохоор бүх зүйлүүдээ энэ хөдөө аж ахуйгаа, ер нь бол хөл дээр нь босгоё гэдгээрээ шинэ хөдөө гэдэг хөтөлбөр байгаад маш олон гишүүд, Улаанбаатар хотынхон хүртэл энэ захын дүүргийнхэн хүртэл хэрэгжүүлээд явж байгаа шүү дээ. Хөдөөтэй малтай ийм дүүргүүд хүртэл хэрэгжүүлээд явж байгаа. Үүний цаана нөгөө нэг ядуурлыг бууруулах, үйлдвэржүүлэлтээр дэмжих, тэгээд нөгөө ажлын байр хамгийн гол нь. Тэгээд иргэдийнхээ орлогыг нэмэгдүүлье гэсэн энэ том бодлого явж байгаа юм аа. Тийм болохоор маш талархалтайгаар хүлээж авч дэмжиж байгаа шүү, 1 дүгээрт. 
2 дугаарт, Эдийн засгийн хөгжлийн яам ямар оролцоотой байх юм бэ? Өнөөдөр энэ ажлын хэсэг дотор Эдийн засгийн хөгжлийн яамныхан хүрч ирээд ингээд томоор нь хараад бас тодорхой хэмжээний төлөвлөлттэй нь уялдуулах хэрэгтэй юм аа. Энд Хөдөө аж ахуйн яамныхан харж байна. Ер нь бол яах гэж бид нар Эдийн засгийн хөгжлийн яам бий болгосон юм бэ. Эдийн засгийн хөгжлийн яам гэдэг Монгол Улсынхаа эдийн засгийг бүхэлд нь хараад, энэ дотор бас тодорхой хэмжээний томьёоллуудаа хийгээд, бодлогоо гаргаж ирээд, Хөдөө аж ахуйн яам яг ийм ойрын 5 жилийн хугацаанд, 10 жилийн хугацаанд ийм ийм үйлдвэрлэлүүд нь энэ бүсэд байх юм байна, тэр бүсэд нь энэ тариалалт нь илүү явах юм байна гэсэн энэ том төлөвлөгөө чинь Эдийн засгийн яаман дээрээ томоор нь уягдах ёстой шүү. Та үүнийг юу гэж бодож байна аа? Ингэж уягдаж байж Хөдөө аж ахуйн яаман дээрээ ордог. Хөдөө аж ахуйн яам маань үүнийгээ яг өөрсдийнхөө бодлогыг том бодлоготойгоо уялдуулж байгаад л хэрэгжүүлдэг. Үүнийгээ байхгүй болохгүй шүү. Энэ байхгүй бол болохгүй. 
Тэгэхгүй тэгээд говийн бүсийнхэн маань нөгөө Улсын Их Хурлын гишүүд маань бид нар давхиж ороод л, тэгээд л өөрийнхөө үйлдвэрлэлийг наашаагаа татаад л өөрийнхөө дүүрэг рүү, өөрийнхөө тойрог руу татах гээд л, нөгөө говьд хэрэгцээтэй байсан зүйлийг хангай руу татаад л, хангайд нь хэрэгцээтэй байгаа зүйлийг говь руугаа татаад л тэгээд нэг улс төрчдийн оролцоо бий болоод нөгөө жижиг тойргийн ядаргаа зовлон чинь энд ороод ирвэл бид нарын нөгөө томоор хардаг төлөвлөлт чинь алга болчихно шүү. Үүнийг бас бодолцож үзээрэй гэж. 
3 дугаарт санхүүжилтийн асуудал, ойрын ирээдүйд нэг 500 тэрбум төгрөг гэж байх шиг байна. Ер нь энэ гишүүд чинь яриад байгаа манай энэ шинэ хөдөө хөтөлбөрийн гол концепц тэр шүү дээ. Ерөөсөө дэмжлэг, энэ иргэд чинь ерөөсөө юм хийе гэсэн иргэд маш их байгаа шүү дээ. Сүү, сүүн бүтээгдэхүүнтэй ч холбоотой, махны боловсруулалттай ч холбоотой. Маш том зузаан хөтөлбөр төслүүдээ өвөртлөөд л яваад байдаг. Шарлатал нь дуустал нь хөтөлбөрүүдээ ингээд л аваад яваад байдаг, бүтэж байгаа юм байхгүй, хамгийн гол нь санхүүжилт. Тийм болохоор эд нарт нь дэмжлэг үзүүлэх механикжуулах талаар дэмжлэг үзүүлэх, тоног төхөөрөмжийн дэмжлэг үзүүлэх. Ингээд ерөөсөө харж байгаад жишээ нь сүүний тоног төхөөрөмж, сүүний чиглэлээр бид нар ямар арга хэмжээ авах юм, хэдэн үхэр байж байх ёстой юм, хэдэн фермер шинээр байгуулах ёстой юм. Түүнийхээ тулд хаана хаана аль түвшинд нь байх ёстой юм, одоо байгаа фермерүүдээ яаж дэмжих юм, тэрэнд нь оролцоотой байгаа нь нөгөө иргэд иргэдээсээ сүүгээ яаж татаж оролцуулах юм, нөгөөдүүл нь хадлан тэжээлээ бэлтгэдэг, сүүгээ нийлүүлдэг тоног төхөөрөмжүүд, бүх зүйлүүд нь ямар хэмжээтэй байх юм, кластер маягаар яаж ажиллах юм гээд л хамгийн гол нь дэмжлэг. Энэ дэмжлэг гэдэг чинь өөрөө тоног төхөөрөмжийн болон санхүүгийн дэмжлэг орж ирэх ёстой. Үүнийгээ бас та бүхэн маань яг ингэж харж байна уу, үгүй юу? Ерөнхийдөө ерөөсөө л том дэмжлэг, бодлого хоёр чинь уялдаад л явах ёстой шүү гэж. 
Б.Чойжилсүрэн: Ажлын хэсэг 3 дугаар микрофон Содбаатар дарга хариулъя.

Я.Содбаатар: Тэгээд Бат-Эрдэнэ гишүүнд талархал илэрхийлье ээ. Энэ бас шинэ хөдөө гэж их чухал юмыг олон жил, бас барьж аваад санаачлагатай ажлаа манай Бат-Эрдэнэ гишүүн их олон ажлуудыг хийсэн. Олон парламентын түвшинд болон орон нутагт хийж байгаа. Манай гишүүд ч гэсэн бусад гишүүд ч гэсэн яг үүн шиг ингээд манлайлаад тойрог, аймагтаа, дүүрэгтээ санал санаачилга гаргаад ялангуяа энэ хүнсний хангамж энэ хөдөө аж ахуйг хөгжүүлэх чиглэл рүү нэлээн анхаарал хандуулаад явах байх аа гэж бодож байна. 
Эдийн засгийн хөгжлийн яам, Засгийн газрын түвшинд оролцоонуудыг хангах зайлшгүй шаардлага байгаа. Би түрүүн хэлсэн, энэ бол Ерөнхийлөгч өөрөө хийх гээд байгаа юм биш, энэ ажлын төлөвлөгөөг Засгийн газар хийнэ, Их Хурал хийнэ, аймаг орон нутгууд хийнэ, бид нар үүнийгээ энэ ажил нь явахгүй, цаг үеийн нөхцөл байдал бид нарыг шахаж байна, ард иргэд, сонгогчид бид нарыг шахаж байна. Тийм учраас манай институт ингээд санаачлаад улс төрийн манлайлал үзүүлээд явж байгаа юм. Эдийн засгийн хөгжлийн яамтай өчигдөр бид нар бас уулзалт хийсэн сайдтай нь. Тэгээд энэ төлөвлөлтийн асуудал их чухал болчхоод байгаа юм. Жишээ нь манайх сүүний одоо, гэхдээ л Монгол Улсын нэг хүнд оногдох жилийн хэрэглээ өнөөдөр хорин дөрвөн литр байна. Олон улсын дундаж нэг зуун тавиас хоёр зуун литр байгаа. Жишээ нь үүнийг хангахын тулд бид нар бэлчээрийн мал аж ахуйгаасаа хэдийг нь хангах юм бэ? Боломж байгаа юм. Хэдий нь тэр эрчимжсэн мал аж ахуйгаасаа хангах юм бэ? Энэ яамны тооцоолж гаргаж ирснээр бол тавин мянган ширхэг сүүний үйлдвэрийн чиглэлийн үнээтэй, үхэртэй болж байж бид нар энэ бас төв суурин газрын сүүний хэрэгцээг хангана аа гээд. Тэгтэл үүнийг дагаад цаана нь тэжээлийн асуудал босож ирнэ тийм ээ. Аль бүс нутагт ямар хэмжээний эрчимжсэн сүүний аж ахуй байгуулах юм бэ, тавиар нь суурилах юм уу, зуугаар нь суурилах юм уу, мянгаар нь суурилах юм уу, тийм ээ, тэр нь манай хүчин чадалтайгаа аль нь нийцэх юм бэ гэх мэтчилэн энэ эдийн засгийн нарийн тооцоонууд зарим томоохон төслүүд дээр техник эдийн засгийн үндэслэлүүд хийх, яг Монголд эргээд Монголын эдийн засагтаа, Монголын хэрэглээтэйгээ, Монголын зах зээлтэйгээ яаж уялдах юм. Дотоодын үйлдвэрлэлийг дэмжиж байна гээд бид нар иргэддээ, ялангуяа энэ олон түмэндээ үнэтэй юм идүүлж болохгүй шүү дээ. Гадныхыг нь хааж байгаад. 
Тийм учраас бид нар өрсөлдөх чадвар, бүтээмж гэдэг юмыг нь давхар авч явж байх ёстой гэх мэтчилэн энэ хамгийн наад зах нь гэхэд л үйлдвэрлэх хүчний байршлыг нь зураглалыг гаргаж өгөх ёстой. Аль бүс нутагт бид нарт үйлдвэрлэх хүчний байршил гаргах юм, алинд нь ямар үйлдвэрийн боломж байгаа юм, бэлтгэгдсэн боловсон хүчин нь хаана байгаа юм, яаж суурьшуулах юм, тэр нь тэр насны онцлогтойгоо яаж яаж байгаа юм, үйлдвэрийн аж ахуйн нэгжүүдээ яаж байршуулах вэ гээд энэ олон зүйлүүд явж байгаа. Тэгээд Засгийн газар дээр энэ чиглэлээр бол тодорхой ажлууд хийгдээд энэ долоо хоногтоо бас танилцуулга явж байгаа. Эдийн засгийн яаман дээр, тэгээд Эдийн засгийн яам энэ рүү нэлээн ороод явах байх. Хэлэлцүүлгийн явцад ч гэсэн би тодорхой саналуудыг бас давхраар үндсэн Байнгын хороон дээр хураалгаад ингээд явъя гэж бодож байгаа. 
Ер нь бол энэ асуудал бол бүх Засгийн газрын хэмжээнд миний түрүүний хэлээд байгаа Монголчууд бид нар бүгдээрээ нэгдэж нийлж байж энэ том юмны ард гарч, энэ ирж байгаа тодорхойгүй энэ амаргүй цаг үед бид нар хүнсний хангамж, аюулгүй байдлаа авч гарах ийм л зүйлийг оруулж байгаа юм аа гэдгийг бас тодотгож хэлье. Манай гишүүд их зүй зүйлүүд хөндөж байна. 
Ялангуяа бид нар энэ зөв тооцоо төлөвлөгөө хийхгүй бол төлөвлөлт хийхгүй бол эдийн засаг нь эргээд өөрөө суурьшихгүй, эргээд өөрөө өөрийгөө авч явж чадахгүй зүйл болчхож магадгүй. Бид нар энэ чиглэлээр их сайн тооцоо хийж, эргээд зах зээлтэйгээ уягдсан эргээд иргэдэд яг хэрэглэгчдэд очиж байгаа тэр зүйл рүүгээ илүү анхаарах, энэ чиглэл рүүгээ анхаарч ажиллах ёстой гэсэн ийм байр суурьтай байгаа. Тэгээд яамдын оролцоо бол байгаа. Оролцоод явж байгаа зарим нэг төлөвлөлтүүдийг эргэж харах, дахиж тооцоо хийх юмнуудыг өчигдөр чиглэл өгчихсөн байгаа. 
Б.Чойжилсүрэн: Бат-Эрдэнэ гишүүн тодруулъя.

Ж.Бат-Эрдэнэ: 1 зүйлийг л тодруулчихъя аа. Ерөнхийдөө бол бас санал нэг л байна. Эхний санхүүжилт нэг таван зуугаад тэрбум гэсэн шүү дээ. Тэр маань ямаршуу байдлаар гарах вэ, улсын төсвөөсөө гаргаад явах юм уу, яах юм. Энэ дээр нэг санаа оноо хэлж өгөөч ээ гэж. Тэгээд ард нь санал байгаа билүү, санал. 
Б.Чойжилсүрэн: Ажлын хэсгийн 3 дугаар микрофон. 
Я.Содбаатар: Энэ 1,7 их наяд төгрөг энэ томоохон ажлуудыг хийхэд шаардлагатай гэж ингэж гарч ирж байгаа юм аа. Тэгээд үүнийг бол яах вэ, энэ томоохон санаачилга гаргаад ингээд эхэлснээс хойш бол олон улсын байгууллагууд бас нэлээн саналууд хэлж байна. Сая дэлхийн банк гэхэд бол нэг зуун сая төгрөгийн эхний ээлжийн санхүүжилтээр дэмжлэг үзүүлье. Азийн хөгжлийн банк, хэд хэдэн газрууд бас тодорхой тоонууд хэлж байгаа. Ирэх долоо хоногийн 6 сарын 07-ны өдөр бид нар хүнсний үйлдвэрлэгчдийн том зөвлөгөөнийг Монголд хийх гэж байна, ордонд. Тэр үеэр бас олон улсын байгууллагууд бас үг яриагаа хэлье гэж байгаа юм. Манай том аж ахуйн нэгжүүд бас өөрсдөө санаачилга гаргаад тодорхой хэмжээгээр зарим нэр төрлийн бүтээгдэхүүнийг аваад явах, өөрсдөө манлайлах тодорхой энэ чиглэл рүү бизнес, хөрөнгө оруулалт хийх чиглэлийг бас санаачилгууд гарч байна. Ер нь 1,7 их наядыг Их Хурал тодорхой шийдвэр гаргаад яаж хийх вэ. Би бол хамгийн түрүүлээд бол нөгөө 3 хувийн хүүтэй зээлийн юмыг энд хийж ирж, хүүнийх нь зөрүүг тавьж өгөх хэрэгтэй. 
Хоёрт нь бол энэ дээр бонд гаргах, Засгийн газрын баталгаа гаргах эрхүүдийг нь нээж өгөх ёстой л гэж ингэж бодож байгаа. Тийм учраас эхний энэ юунууд дээр … /минут дуусав/

Б.Чойжилсүрэн: Энхтүвшин гишүүн асуулт асууя. 
Т.Энхтүвшин: Тогтоолын төслийг бол дэмжиж байгаа, төлөвлөгөөг ч бас дэмжиж байгаа. Тэгээд бид нар энэ төлөвлөгөөнийхөө гүйцэтгэлийг хангаж ажиллаад хөрөнгө мөнгийг нь бас хангалттай тавиад өгвөл Монгол Улсынхаа бас дотоодын хэрэгцээг хангах бүрэн бололцоо боломж байгаа гэж бас харж байгаа. Тэгээд би нэг хоёр асуулт асууя. Энэ сүүлийн жилүүдэд энэ дулааны аргаар мах боловсруулж байгаа гээд үйлдвэрүүд бас нэлээдгүй бий болсон. БНХАУ руу ч гэсэн энэ дулааны аргаар боловсруулж байгаа мах экспортолж байгаа. Тэгээд энэ дулааны аргаар боловсруулж байгаа махны стандарт гэж ер нь юм батлагдсан байдаг юм уу, ямар стандарт байдаг юм бэ гэдгийг 1 дүгээрт бас асуумаар байна. Бид мал, махаа экспортлох хэрэгтэй байна. Тэгэхээр бид нар энэ технологиудаа бас өөрчлөхгүй бол, цаашдаа бид нар энэ гадагшаагаа мах экспортолно гэдэг асуудал бол хүндэрнэ ээ. Ялангуяа манайх бол гоц халдварт өвчинтэй. Тэгэхээр би юу ярих гээд байна вэ гэхээр бид нар энэ хилийн бүсүүд дээрээ мал эрүүлжүүлэх бүсүүдийг олныг байгуулах хэрэгтэй байна аа. Мал эрүүлжүүлэх бүс дээрээ мах боловсруулах үйлдвэрүүдээ хийж байж эрүүл малаа тэр мах боловсруулах үйлдвэрээрээ бэлдээд ангилаад гадагшаагаа экспортлох ийм бололцоо боломж руу явахгүй бол бид цаашдаа мах боловсруулахад махаа экспортолно гэх юм бол маш хүнд байдалд орно оо. Тийм учраас энэ тал дээр ямар бодлого шийдвэр бас барьж ажиллаж байгаа юм. Би бол энэ дулааны аргаар мах боловсруулж байгаа аргыг бол үндсэндээ арга ядсан л ийм ажил байна л гэж харж байгаа. Нэг зуун градусаас дээших халсан халуун усанд махаа хийж борлуулаад ингээд л нэг гадагшаа экспортолдог, үүнийгээ дулааны аргаар боловсруулж байгаа мах гэж ингэж яриад байгаа ийм асуудал байж байгаа. 
Ер нь энэ дотоодын мах боловсруулах үйлдвэрүүдийг хараад байхад тавь гаруй хувь нь гадаадын хөрөнгө оруулалттай гаднын компаниуд юм байна лээ. Тэгээд энэ гаднын компаниуд чинь өөрсдөө манай зах зээлээс махаа бэлдээд, ингээд юу гэдэг юм өөрсдийнхөө улс руу экспортолдог, нөгөө нэмүү өртөг шингэсэн, нөгөө ажлын байр бий болгосон, нөгөө татвар төлөөс нь нэмэгдсэн гэдэг энэ зүйлүүд нь үндсэндээ харагдахгүй байгаа юм аа. Тийм учраас энэ дотоодын махны үйлдвэрүүдээ бас дэмжих хэрэгтэй байна. Тэгээд энэ махаа экспортлох энэ технологи, арга барилаа өөрчлөх зайлшгүй шаардлага байна аа гэдгийг бас хэлмээр байгаа юм. 
2 дахь асуудал бол энэ малаа эрүүл болгох тал дээр бид нар онцгой анхаарах хэрэгтэй. Тийм учраас би энэ хөрсөнд, усанд, энэ ургамалд дүн шинжилгээ хийдэг ийм томоохон хэмжээний лабораторийг бид нар яаралтай бий болгох хэрэгтэй байна. Би та хэдэд ганц жишээ ярихад өнөөдөр Дорноговь аймгийн Улаанбадрах суман дээр гарч байгаа ургийн гажигтай малыг юунаас болж хордоод, ийм ургийн гажигтай мал гараад байна аа гэдгийг тогтоох ийм хүчин чадалтай лаборатори Монгол Улсад байхгүй байгаа шүү дээ. Усанд нь шинжилгээ хийдэг, хөрсөнд нь шинжилгээ хийдэг, нийтдээ нэг хорин хэдэн үзүүлэлтээс шинжилгээ хийдэг бол манайд бол нэг долоон наймд нь л хийж чаддаг юм байна лээ. Тийм учраас цаашдаа бол малаа эрүүл байлгахын тулд энэ нарийн ийм дүн шинжилгээ хийдэг, энэ лабораторийг бас байгуулах ёстой гэсэн ийм бодолтой байж байгаа. 
Тэгээд сүүлийн жилүүдэд бас малчид маань ерөөсөө тоонд анхаараад чанарт анхаарахаа больчихсон. Тийм учраас тухайн орон нутгийн цаг агаарт нь дасан зохицсон тэсвэртэй ийм үржил шимтэй малыг тухайн орон нутагт нь бас омгийг нь бий болгох энэ тал дээр онцгой анхаарч ажиллаач ээ, Хүнс хөдөө аж ахуйн яам. Тэгвэл малчдын маань бодитой орлого бас нэмэгдэх ийм бололцоо боломж байгаа юм аа. Тийм учраас энэ түрүүний тавьсан энэ асуултууддаа бас хариулт авъя аа. 
Б.Чойжилсүрэн: Ажлын хэсэг 3 дугаар микрофон.

Я.Содбаатар: Дулааны аргаар боловсруулах махны зүйлийг бол бид нар БНХАУ-тай хийсэн, хорио цээрийн хэлэлцээрээр тэгэх зохицуулалтаар л явж байгаа юм. Тэр бас Хятад руу гарч байгаа. Ер нь дулааны аргаар боловсруулах энэ юуг манай гишүүд бас ярьж, зарим гишүүд ярьж байлаа. Ер нь их дэлгэрүүлээд байх зүйл биш. Зах зээл нь хумигдвал, цаанаа авдаг, юу нь бага. Тийм учраас энэ консервлоно гэж байгаа, дулааны аргаар боловсруулна гэж байгаа ийм зүйл бол манай очих зах зээл мөн үү, биш үү, экспортын чиглэлд, үүнийг их сайн бодох хэрэгтэй. Бид нар бол органик махны зах зээл дээр тийм ээ, үнэтэй ийм махны зах зээл дээр гаргах ийм экспортын зах зээлд гаргах бодлогоо явуулах хэрэгтэй. Тэгэхгүй бол манай бүх нэлээд нэрлээд байгаа дал наян сая мал чинь, бараг зарим орны бол долоо хоногийн хэрэглээ байгаа шүү дээ, махны. Тийм учраас ямар зах зээл дээр манайх гарч өрсөлдөх боломжтой юм. Үүнийгээ бол маш нарийн Засгийн газрын түвшинд ярьж ингэж тооцож байж гаргах ёстой гэж ингэж бодож байна. 
Бид нар, ер нь энэ мах, махан бүтээгдэхүүний техникийн зохицуулалтыг энэ ондоо батлахаар урьдчилсан байдлаар хэлэлцүүлэгт оруулаад байгаа юм байна. Салбарын яам, мэргэжилтнүүд. Техникийн зохицуулалтаар энэ явагдана. Тийм учраас энэ дээр дулааны аргаар боловсруулсан, мөн манай бусад мах махан бүтээгдэхүүний стандарт техникийн зохицуулалтууд энэ асуудлын хүрээнд орно оо гэсэн ийм тооцоотой явж байгаа юм байна лээ юм байна лээ. Ер нь бид нар энэ экспортод энэ хүнсийг экспортолно гэдэг бол тийм амархан ажил биш. Хүний хүнс, идэх гэж байгаа хоолыг бэлдэж байгаа учраас. Тийм учраас үүнийг аль зах зээл дээр, аль орон руу, ямар хүнсийг яаж экспортлох вэ, аль зах зээл дээр нь гаргах вэ гэдгээ маш сайн тусгайлсан энэ хүнс экспортлох бодлогыг бол гаргаж Их Хурлын түвшинд ч, Засгийн газрын түвшинд ч ярьж байж тэр зах зээл рүү бид нар орох ёстой юм аа. Тийм учраас энэ бол бас урсгалаараа хийчихдэг, эсвэл нэг хоёр аж ахуйн нэгж яваад хийчихдэг ийм зүйл биш. Улс хоорондын худалдааны экспортын нарийн хэлэлцээрүүд боломжууд бас байдаг. Тэд нарыг бүрэн ашиглах чиглэлээр энэ хэлэлцээрүүдийг бид нар хийх ёстой. Тэгж байж бид бүхэн энэ хүнс экспортлох энэ том бодлого хэрэгжих нөхцөл бүрдэнэ ээ гэж ингэж харж байгаа юм. 
Лабораторийн хүчин чадлыг нэмэгдүүлэх чиглэлээр тодорхой заалтуудыг энд бас оруулсан. Лабораторийн хүчин чадлыг нэмэгдүүлэх чиглэлээр. Энэ заалтуудыг нь нарийвчлах юу байвал гишүүн бас саналаа хэлээд, өөрөө бас мэргэжлийн хяналтад ажиллаж байсан хүн. Түвшээ гишүүн энэ дээр саналууд хэлээд томьёолол оруулаад ингээд явах хэрэгтэй. Бид нар бол ирэх долоо хоногт бол энэ хүнсний төв, манайд нөгөө төв лаборатори байна шүү дээ. Төв лабораториор мөн улсын мал эмнэлгийн төв лаборатори эд нараар бол Ерөнхийлөгч биечилж явахаар бас төлөвлөж байна. Ер нь газар дээр нь явж энэ рүү жаахан хөрөнгө оруулалтууд хиймээр юм байна лээ. Ер нь бид нар энэ өөрөө дотооддоо энэ хүнсээ бүрэн шинжилдэг энэ чиглэл рүү анхаарал хандуулахгүй бол энэ хүнсний хангамжаас гадна аюулгүй байдал, аюулгүйн үзүүлэлтүүд, шим шинжийн үзүүлэлтүүд ямар түвшинд байгаа вэ гэдэг бол бас анхаарал татсан их асуудал. Зарим нь үнэхээр улаан гэрэл асчихсан байж байгаа. Тийм учраас бид нар энэ рүү анхаарлаа хандуулж, энэ ингэхийн тулд нөгөө эргээд лабораторийн хүчин чадал, нөгөө мэргэжилтнүүдийнхээ чадавхыг бэхжүүлэх гээд олон асуудлууд цаана нь урган гарна. Энэ бүгдийг хийх ёстой гэж ингэж тооцож байгаа юм. 
Б.Чойжилсүрэн: Тодруулах юм уу, Энхтүвшин гишүүн тодруулъя.
Т.Энхтүвшин: Ерөнхийдөө төлөвлөгөөгөө дэмжиж байгаагаа хэлчихсэн. Ер нь цаашдаа бид нар энэ махаа экспортлохын тулд энэ эрүүл аюулгүй бүс гэдэг юмыг л бүхий л орон нутагт хийгээд тэр эрүүл аюулгүй бүсээрээ дамжуулж малаа эрүүл болгоод, тэгээд мах боловсруулах үйлдвэрээр дамжуулж ингэж экспортолбол бид нарт л их томоохон гарц бололцоо, боломж л байгаад байгаа юм л даа. Тийм учраас үүнийг бас оруулж бас явуулах нь зөв байх аа гэсэн ийм бодолтой байна. 
2 дугаарт таны хэлдэг түмэн зөв, аюулгүй байдал, ялангуяа бид нар энэ хүнсний бүтээгдэхүүн, мах махан бүтээгдэхүүн дээр тавих хяналтаа бол нэлээн сайжруулах хэрэгтэй. Хяналтыг хүмүүс юу гэж хардаг вэ гэхээр л нэг хүнд суртал, дарамт шахалт гэж хараад байдаг. Хяналт бол үндсэндээ бол тухайн аж ахуйн нэгж байгууллагыг алдаа эндэгдлээс нь урьдчилан сэргийлдэг, алдаа эндэгдэл гарсан бол засан залруулж цаашдынх нь ажил чиг шугамыг нь зааж өгдөг … /минут дуусав/

Б.Чойжилсүрэн: Энхтүвшин гишүүнд дахиад 1 минут нэмж өгье, тодруулъя.
Т.Энхтүвшин: Тийм учраас энэ аюулгүй байдал, хяналт шалгалт эрүүл ийм бүтээгдэхүүн үйлдвэрлэх энэ заалтыг бас нэмж оруулбал нэлээн үр дүнтэй болох болов уу гэсэн ийм бодолтой байна аа. Тэгээд таны хэлснээр бол энэ төлөвлөгөөн дээр бас Батжаргал гишүүнтэй хамт нийлж сууж ажиллана аа гэсэн ийм бодолтой байгаа юм. Баярлалаа. 
Б.Чойжилсүрэн: Санал хэлчихлээ. Туваан гишүүн асуулт асууя.

Ц.Туваан: Ингээд юу өнөөдөр Үйлдвэржилтийн байнгын хороогоор энэ хүнсний хангамж, аюулгүй байдлын асуудал орж байгаа юм байна аа, тэгээд бас Байгаль орчин, хүнс хөдөө аж ахуйн байнгын хороо руу ингээд ороод тэнд эцэслэгдэнэ гэж ингэж ойлгож байгаа юм. Тэгээд тэр үед нь бас энэ тогтоолын төсөл дээр болон энэ төлөвлөгөөнд оруулах саналуудаа бас хэлж нэмж болно гэж ингэж ойлгож байгаа. Тодорхой яг энэ манай Үйлдвэржилтийн байнгын хороо, тэр дотроо байгаа энэ Хөнгөн үйлдвэрийн дэд хороо гээд энэ дотор энэ хүнсний үйлдвэрүүд орж байгаа. Тэгэхээр тэр утгаараа энэ сүүний чиглэлийн салбар дээр нэлээн анхаарч ажлын хэсэг байгуулаад, ингээд энэ ордонд эрүүл мал чанартай сүү гээд бас хэлэлцүүлгийг, дээрээс нь хөдөө орон нутгаар явж бас энэ фермерүүд малчид үйлдвэрүүдтэй ингээд уулзаад явж байгаа. Тэгэхээр түүн дээр бол ер нь энэ яах вэ, яг нэг төрөл нь юм, тэгэхээр сүүний чиглэлийнхэн бол ярьж байгаа асуудлыг нь нэг багцлаад хараад үзэхээр энэ санхүүгийн асуудал, өөрөөр хэлбэл санхүүгийн дэмжлэгийн асуудлыг л их ярьж байгаа юм. Бүр орон нутгийн жижиг фермерүүд бол ерөөсөө арилжааны зээлээр явж байна. Сарын нэг аравны таваас хоёр хувийн хүүтэй зээлээр явж байна. Кластер фермүүд бол бас арай жоохон гайгүй буюу арав аравны таван хувийн хүүтэй зээлээр явж байна. Тэгэхээр энэ аль аль нь бол зээлийн хүү маш өндөр, тэгээд дарамтад орчихсон байгаа юм. Тэгэхээр энэ дээр бол энэ санхүүгийн асуудал.

Дараа нь сүүн дээр бол энэ урамшууллын асуудал маш их хэмжээнд ярьж байна. Урамшууллыг бас энэ сэрүүний улиралд гээд ярьж байгаа. Мэдээж бас таван сарын хугацаанд өгч байгаа. Мал эмнэлэг энэ тэртэй холбоотой асуудал байгаа ч гэсэн үүний хугацааг нэмэгдүүлж өгөөч ээ гэдэг ийм асуудал тавьж байгаа юм. Яагаад гэхээр Монгол Улс маань бол өр өөрөө эрс тэс уур амьсгалтай. Есөн сар гараад л бэлчээр маань ингээд юу өвс шарлаад ингээд тийм бэлчээр муудаад ирдэг. Тэгэхээр энэ цаг үеэс эхлээд л үхрийг бол тэжээх ийм шаардлага үүсдэг. Тэгэхээр энэ урамшууллын хугацааг нэмж өгөөч ээ гэж. 
Дараагийн асуудал бол энэ газрын асуудал дээр бол очсон газар болгон дээр ярьж байна. Ялангуяа энэ эрчимжүүлсэн аж ахуйг бол дэргэдээ тэжээлийн тарих газаргүйгээр, эрхэлж явах бол манайд ямар ч боломж байхгүй. Тэгэхээр энэ юун дээр Их Хурлын тогтоол болон тогтоол дээр энэ газрын асуудал шинээр атар газар эзэмших асуудал яригдаж байгаа. Тэгэхээр энэ асуудлыг бас ярьж байна. 
3 дугаарт нь тэр хөдөө аж ахуйн мэргэжилтэн, яг энэ ажлыг чинь гардаж тэнд хийх гүйцэтгэх малын эмч, малын зоотехник, агрономиуд үндсэндээ байхгүй байна аа. Бид нартай тааралдсан хүмүүс маань дандаа л тэтгэврийн насны, өндөр настай болчихсон ийм мэргэжилтнүүд ажиллаад байна гэсэн ийм проблемууд байна аа. Тэгэхээр энэ асуудлуудыг бол бас дахиж Байгаль орчин, хүнс хөдөө аж ахуйн Байнгын хороон дээр ингээд ярих байх аа. Тэр үед нь бас нэмж хэлье гэж ингэж бодож байна. 
Тодорхой нэг хоёр асуулт байна. Нэг нь болохоор энэ Засгийн газраар тэр гурван зуун хорин тэрбумын асуудал хөдөө аж ахуйн салбарт байгаа. Энэ дээр засгаар дэмжигдчихсэн, сүүлд нь албажих дээр, бас тодорхой хэмжээгээр зогсоод байж байгаа. Энэ дээр Содоо дарга ч гэсэн бас сонсоод Засгийн газар, Засгийн газрын Хэрэг эрхлэх газрынхантай бас уулзаад үзнэ биз. Энэ дээр тэр энэ юутай тогтоолын төсөлтэйгөө уялдуулаад дахиад нэг нэмэх юм байна уу? Ингээд нэг шинээр гаргачихдаг юм уу? Ийм нэг байдлаар явбал энэ дотор энэ сүүний фермийн асуудал бас ороод явчих ийм боломжтой байна.

Дараагийн асуудал нь бол энэ лабораторийн асуудлыг сая Энхтүвшин гишүүн хөндөж байна. 1 минутаа нэмээд авчихъя, дуусаж байна.

Б.Чойжилсүрэн: Туваан гишүүнд 1 минут нэмж өгье.

Ц.Туваан: Хөдөө орон нутаг дээр бас ингээд асуудал юу байна гэхээр энэ нэг юу, манай газар тариалан дээр бол энэ грипцит пестицид их хэрэглэдэг, ялангуяа энэ химийн уринш дээр тийм ээ. Хортон шавжаас хамгаалах гээд, дээрээс нь мал аж ахуй дээр бол энэ антибиотикийн хэрэглээ энэ ивомикээс өгсүүлээд л, тэгээд л цагаан тариа гэж ярьдаг. Энэ антибиотикийн хэрэглээ. Эд нарын хэрэглээ энэ тэр бол ер нь ямар нэгэн тийм тодорхой хяналтгүй болчихсон байна. Тэгэхээр энэ зүйлүүдийн үлдэгдэл чинь тухайн хүнс, махаар дамжаад хүмүүс хүний шууд хүнс ам руу орчхоод байгаа байхгүй юу. Тэгэхээр манай улс бол сүүлийн үед энэ үндэсний аюулгүй байдал дээр ярьж байгаа хорт хавдар, амьгүй ураг, өсөлтгүй жирэмсэн гээд энэ зүйлүүд бол бүр тамтгаа алдсан байна лээ шүү дээ. Тэгэхээр энэ хүнсний аюулгүй байдал гэсэн тэр сүүлийн хэсэг хангамжаас гадна аюулгүй байсан эсэх гэдэг хэсгээ онцгой анхаарч энэ лабораториудын асуудлыг яаж тусгаж байгаа вэ гэсэн ийм хоёр асуулт дээр.

Б.Чойжилсүрэн: Ажлын хэсэг, 3 дугаар микрофон.

Я.Содбаатар: Манай Хүнс, хөдөө аж ахуй, хөнгөн үйлдвэрийн яам энэ онд боловсруулах үйлдвэрүүдийг дэмжих чиглэлээр хөнгөн хүнсний үйлдвэрүүдийг дэмжих, хүнсний үйлдвэрлэлийн боловсруулах үйлдвэрлэлийг дэмжих чиглэлээр гурван зуун хорин тэрбум төгрөгийг Засгийн газраар яаж энэ нэг гурван хувийн хүүтэй зээлийн юманд оруулахаар явж байгаа юм байна лээ. Засгийн газрын хуралдаанаар бол шийд нь гарчихсан. Миний ойлгож байгаагаар бол ойрын өдрүүдэд энэ албажаад гарна гээд яам Хэрэг эрхлэх хоёр нь суусан, бараг энэ долоо хоногоос гарчих болов уу гэсэн ийм юутай байна. Би бас Хэрэг эрхлэхэд бас дээрээс нь нэмж чиглэл өгье.

Лабораторийн хүчин чадлуудыг нэмэгдүүлэх зайлшгүй шаардлагатай байгаа, ялангуяа тантай яг санал нэг байна. Бид нар энэ тогтоолын төсөлд бүр заалтууд орж байгаа. Хүнсний аюулгүйн үзүүлэлтүүдийг тодорхойлох бистицит, малын эм хорын чанар өндөртэй нян, хүнд металлын үлдэгдлийг хянах хяналтын төлөвлөгөө гаргаж баталж байх гээд ингээд яам, Засгийн газарт өгч байгаа чиглэлүүд дотор ийм тодорхой зүйлүүд орж байгаа. Лабораторийн хүчин чадлыг нэмэгдүүлэх бас чиглэлийн заалтууд бас энд тодорхой орж өгсөн. Тийм учраас энэ зүйлүүд дээр нэмж томьёоллын хувьд нэмэх шаардлагатай байвал, бас зарчмын зөрүүтэй саналаа нэмээд оруулаад явах нь зүйтэй байх аа гэж бодож байгаа. 
Ер нь бол бид бүхэн энэ хангамж нэг талдаа бол мэдээж чухал, ялангуяа энэ дэлхий нийтийн нөхцөл байдал, нөгөө талдаа бол бид бүхэн аюулгүй үзүүлэлтүүдийг шинжилдэг. Иргэдэд очиж байгаа хүнсний аюулгүй байх талынх нь юман дээр онцгой анхаарах. Эргээд тэр хэрэглэж байгаа бүтээгдэхүүнүүдийн шим тэжээлийн үзүүлэлтүүдийг нь бас нарийн хянаж байх, энэ чиглэлийн олон зүйлүүдийг бас давхар хийх зайлшгүй шаардлагатай гэж харж байгаа. Манай мэргэжлийн байгууллагууд бол судалж үзээд ер нь энэ зүйлүүд бол нэлээн орхигдсон байна аа гэдэг ийм зүйлүүд гарч ирж байгаа учраас энэ рүү нэлээн анхаарах ёстой гэж үзэж байна. 
Тэгээд бид бүхэн чинь яг энэ хүнсний асуудал яриад ирэхээр ерөнхий дэд бүтцүүдээ яриад байхаас гадна миний түрүүний хэлдэг худалдаа, хадгалалт, тээвэрлэлт гээд маш олон зүйлүүд дээр бид нар энэ стандартуудыг барих, маш олон зүйлүүд дээр бид нар ийм яг зориулалтын олон улсын жишигт нийцсэн энэ стандарт, хамгийн наад зах нь гэхэд л хүнсний вагонтой болмоор байгаа юм. Хамгийн наад зах нь гэхэд л хүнсний карго онгоцтой болмоор байгаа юм. Одоо бол бид нар энэ автомашины түвшнийх нь нэг дөчин хэдэн хувьтай байна уу, тийм ээ. Одоо дотооддоо явж байгаа тээвэрлэлтийн нэг дөч гаруй хувь нь бол зориулалтын юугаар явж байна. Тэгээд л хөлдөөд л очдог, нөгөөдөх нь халаад очдог, тэгээд нөгөө нэг хадгалах хугацаа, горим юунууд нь барьдаггүй. Хүнс гэдэг бол өөрөө их маш нарийн зүйл, иргэдийн хоол болдог хүнс бол хүнс. Хамгийн ийм учраас энэ чиглэлд энэ нь эргээд цаанаа эрүүл мэндийн эргээд цаанаа боловсролын олон салбарыг хамарч байгаа ийм зүйлүүд байгаа юм аа. Тийм учраас энэ дээр нарийвчилж ингэж тусгах, нэмж тусгах зайлшгүй байгаа. Бид нар бас энэ рүү бас жоохон хөрөнгө мөнгийг ч гэсэн хаяж баймаар юм байна лээ. 

Ерөнхий аж ахуйн хөрөнгө оруулалтаас гадна энэ судалгаан дээр энэ лабораториудынхаа хүчин чадлыг нэмэгдүүлэх чиглэл дээр манай улс юуг нь дотооддоо хянаж чадаж байна, юуг нь чадахгүй байна гэдэг ийм зүйлүүдийг оруулж өгөх хэрэгтэй гэж бодож байгаа. Бид нар улсын хэмжээнд лабораторийн шинжилгээний аргачлалыг шинэчилье гэж оруулж байгаа. Ингэхийн тулд бол хүнсний аюулгүй үзүүлэлтүүдийг бүрэн тодорхойлдог болъё. Экспорт импортын хүнсний түүхий эд, бүтээгдэхүүнүүдийг ачилтын өмнөх лабораторийн шинжилгээ хяналтыг ингэж тогтъё. Манай хоёр хөрш орноос бид нар гол юугаа авч байна. Гэтэл хоёр хөрш орон минь хоёулаа дэлхийн худалдааны байгууллагын гишүүн. Дэлхийн худалдааны байгууллагын гишүүн орнууд бол заавал хил дээр ирж шинжлэх гээд тэр бүтээгдэхүүнийг зогсоогоод байдаггүй. Ачилтын өмнөх хяналт шалгалт гэдэг зүйлийг ийм гарц байдаг. Үүнийг бид нар ашиглах ёстой. Энэ бол их давуу тал болох ёстой. Хил болон улсын итгэмжлэгдсэн лабораториудын чадавхыг нэмэгдүүлэх чиглэлээр бас тодорхой хөрөнгө оруулалтууд хийхээр туссан байгаа. Үүнийг бас баталж өгөх байх. 
Б.Чойжилсүрэн: Туваан гишүүн тодруулъя.

Ц.Туваан: Яамныхнаас энэ гурван зуун хорь бол тийм, засгаар орчихсон юм байна лээ шүү дээ, тийм. Тэгээд түүн дотор нь яг энэ нөгөө сүүний фермерийн аж ахуй гэдгийг оруулъя гээд Нямдорж даргатай Хэрэг эрхлэхийн сайдтай уулзсан. Бас нэг юу буудай, үрийн аж ахуй гээд нэг асуудал дутуу байгаа гэж байсан. Тэгэхээр бодвол засгаар нэмж оруулаад яах байх. Тэгэхдээ би бол юу хэлж байна гэхээр нэг мөсөн яг энэ ярианууд бол энэ Их Хурлын тогтоолоос өмнөх ярианууд. Тэгэхээр үүнтэйгээ шууд нэг мөсөн оруулчихвал зүгээр юм аа гээд анхааралдаа авчхаарай гээд. 
2 дугаарт энэ сүүний үхрийн тавин мянган үхэр гээд их том амбицтай явж байгаа. Тэгэхээр эндээс гаднын импортын үхрүүд дээр чинь гуравны нэгийн зардлыг нь буюу ложистик, гааль, НӨАТ-ын зардал чинь шууд гуравны нэгийн үнэ болчхоод байгаа юм. Тэгэхээр энэ дээр төр байна, нэг бодлого гаргаж бас анхаарч явах юм бол тэр фермерүүд рүү очих үхрийн чинь үнэ гуравны нэгээр багасчих ийм боломжтой юм байна лээ шүү дээ. 
Б.Чойжилсүрэн: Санал байна. 
Гишүүд асуулт асууж, хариулт авлаа. 
Зарчмын зөрүүтэй саналын томьёолол байвал гишүүд ээ, бичгээр томьёолж байгаарай. Бэлтгэж байгаарай. 
Надад нэг асуулт байна. Содбаатар дарга аа. Энэ Байгаль орчин, хүнс хөдөө аж ахуйн байнгын хороон дээр ажлын хэсэг орсон юм уу? Тогтоолуудыг бас эцэслэн найруулах юмнууд байна. Жишээлбэл тэр юу Улсын Их Хурлаас тогтоох нь гээд хоёрдугаар заалт, таван зуун тэрбум төгрөгийн санхүүжилтийн асуудлыг шийдвэрлэх гээд. Аль байгууллага хариуцах юм. Их Хурал өөрөө хариуцах юм уу? Монгол банк юм уу? Засгийн газар юм уу? гэх мэт. Үүнийгээ манай Байнгын хороон дээр бол ажлын хэсэг гарах уу гэж гишүүд асуусан. Бид төсөл санаачлагчийн хувьд танаас асууж байна. Тэгвэл би гишүүддээ чиглэл өгье. Манай Байнгын хороон дээр биш нэг олон ажлын хэсгээр яах вэ. Үндсэн Байнгын хороон дээр ажлын хэсэг байгаа бол тэд тийшээ манай гишүүд орооч ээ гэж. 
2 дугаарт энэ санхүүжилтийн асуудлыг яг Их Хурал дээрээс тодорхой болгож гаргах юм уу, эсвэл ийм заалтаар хангалттай гэж үзэж байгаа юм уу? Ажлын хэсэг 3 дугаар микрофон өгье.

Я.Содбаатар: 1 дүгээрт үндсэн Байнгын хороон дээр ажлын хэсэг гаргах хэрэгтэй гэж бодоод байгаа юм тийм ээ. Энэ гурав дөрвөн Байнгын хороонуудын саналыг нэгтгээд энд одоо бол яах вэ, Байнгын хорооны ажлын албаны түвшинд манай оруулж байгаа ажлын манайхаас оруулсан ажлын хэсгийн түвшинд маргааш бас Эдийн засгийн яамыг ор гээд хэлчихсэн байж байгаа. Хөдөө аж ахуйн яам ороод ингээд Засгийн газрын түвшинд яаж байгаад энэ томьёоллууд түрүүн миний хэлсэн нэлээн олон томьёоллууд гараад ирчихсэн. Анхны хэлэлцэх хэсгийн шийдэхээс эхлүүлээд гишүүдийн хэлсэн саналуудыг нэгтгээд энэ заалтуудыг зарим нь яг үндсэн Байнгын хороон дээр санал хураах ийм томьёолол бэлтгэх ажлын хэсэг бол чиглэлээр ажиллаж байгаа. Зүгээр яг Их Хурлын гишүүдийн түвшинд би бас Болорчулуунд хэлье. Энэ үндсэн Байнгын хороон дээр явсан нь дээр байх гэж. 
Яг санхүүтэй холбоотой энэ юу гэвэл өчигдөр Төсвийн байнгын хороогоор орсон, Төсвийн байнгын хороо зарчмын хувьд дэмжиж байгаа. Гэхдээ томьёоллын хувьд илүү нарийвчилбал уг нь зүгээр байгаа юм. 1,7 их наяд төгрөгөө уул нь нарийвчилбал хэдий нь бид нар гурван хувьтай зээл, хүүгийн зээлийн хүүгийн зөрүүгээр явах юм, хэдийг нь бондын зарчмаар явах юм. Хэдийг нь Засгийн газрын баталгаагаар явах юм. Нөгөө гадаад дотоод өрийн таазтайгаа яаж уялдах юм, тийм ээ. Олон улсын өчигдөр бол Сангийн сайд, Эдийн засгийн сайд хийж байгаа, хамт хавсаргаад хийж байгаа Жавхлан сайд бол энэ олон улсын төсөл, хөтөлбөрүүдэд бид нар бас зарим зээл тусламжийн юмнуудаа шинэчилье. Яагаад гэхээр олон улсын хэмжээнд өөрөө бас хүнсний хангамж, аюулгүй байдлын асуудал их эмзэг байгаа учраас олон улсын байгууллагууд бас энэ чиглэл рүү хөрөнгө оруулах олон санал санаачилгууд дэвшигдэж байна.
 Тийм учраас бид нар энэ тал руу анхааръя гэж байна лээ. Тэгэхээр үүнийгээ нэлээн нарийвчилж, ялангуяа энэ олон улсын зээл, төсөл хөтөлбөрт хамруулах асуудлуудаа тодорхой болгож, аль салбараа алийг нь яг эдийн засгийн агуулгаар явах ёстой. Ялангуяа бид нар энэ шууд үйлдвэрлэлийн биш дэд бүтцүүдийг бол илүүтэй төсөв дээр тавьж өгөх, олон улсын төсөл хөтөлбөрөөр явмаар юм шиг байна лээ. Аж ахуйн үйл ажиллагаатай юунуудыг нь бол илүүтэй Монголбанк дээр нэг гурван хувийн хүүтэй зээл рүүгээ явуулахаар ингэж жоохон ялгаж өгөөд тэр нөгөө нэг ложистик, эсвэл сая жишээ нь сүү оруулж ирэхэд нөгөө сүүний эрчимжсэн мал амьтан оруулж ирэхэд тэрний л тээвэр ложистик дээр ч гэдэг юм уу, эсвэл усалгаа гэхэд тэрний далан усалгааны системийнх нь тийм ээ, үндсэн тэр эсвэл зах зээлтэй холбож байгаа зам харилцааг нь сайжруулна ч гэдэг юм уу, эсвэл тэр үндсэн дэд бүтэц болох уур, усны энэ зүйлүүдийнх нь юун дээр дэмжлэг үзүүлнэ ч гэдэг юм уу. Энэ зүйлүүдээ бол илүүтэй улсын төсөв рүүгээ илүү аваад орон нутгийн төсөв руугаа энэ ачааллаа, тэр склад сав суулга барих юугаа, яг үндсэн аж ахуйн үйл ажиллагааныхаа юмыг бол илүү Монголбанк руугаа явуулахаар жоохон ийм ялгалт өгье л гэж бусад Байнгын хороон дээр санал гарч байна лээ л дээ. Би бол үүнтэй санал нэг байгаа. Тэгээд жоохон нарийвчлаад явсан нь дээр, энэ бол нэлээн ерөнхий орчхоод яваад байгаа юм. 
Б.Чойжилсүрэн: Тэгэхээр ингэж ойлголоо шүү, Содоо дарга аа, би гишүүдээс, манай Байнгын хорооны гишүүдийг, ажлын хэсэгт орох саналтай гишүүдийг Байгаль орчин, хүнс, хөдөө аж ахуйн байнгын хороотой очиж зөвшилц өө. Тэнд очиж гүйцээж ажиллах ийм хэсэг гэж ойлголоо. Ажлыг хэсэг байгуулах юм байна. 

Гишүүдээс зарчмын зөрүүтэй саналын томьёолол бичгээр гаргах гишүүд байна уу? Батжаргал гишүүн.

Ж.Батжаргал: Тэгэхээр нэг ийм зүйл л байгаад байна л даа. Одоо ажлын хэсэг гараад сууж чадах юм уу, үгүй юм уу. Би бол энэ чинь хэлэлцэх эсэхийг нь шийдчихээд ажлын хэсэг одоо болтол томилогдоогүй байхгүй юу. Тэгэхээр зэрэг энэ Байнгын хороодоор ороод зарчмын зөрүүтэй саналуудаар цэгцлэгдээд л эцэслэгдэх юм байна гэсэн ойлголт руу орчихлоо шүү дээ би бол. Тэгэхээр ажлын хэсэг байгуулагдахгүй байж мэдэхээр байгаад байгаа юм. 
Тогтоол дээр бол яах аргагүй жоохон ажиллахаас өөр аргагүй болчхоод байгаа юм. Дам дамаа тэр тогтоолын хоёрын нэг дэх заалт, энэ тэрийг бол бид авах ёстой, Их Хурал өөрөө тогтоолоо ч батлаад, төлөвлөгөөгөө ч баталж байгаа үед дахиад энэ тогтоол төлөвлөгөөг яаралтай горимоор батлуул гэдэг ийм заалт эд нар байж болохгүй. Тэгэхээр үүнийг авахаас өөр арга байхгүй ээ. Тэгээд тэр Их Хуралд Ерөнхий сайдад энэ тэр өгч байгаа чиглэлүүдийг нэлээн сайн базаж бодлогын маягтай заалтууд болгож тогтоолоо хумьж авчхаад ард нь төлөвлөгөөн дээрээ бол харин нэлээн сайхан задалж нийлүүлэлт, эрэлт хоёроо баланслуулах хэлбэр тэгээд өнөө хүнс үйлдвэрлэгч экспортлогч орон болох зорилтоо хангаж чадахаар ийм арга хэмжээгээр төлөвлөгөөгөө бодож зохицуулах нь зөв гэсэн, нэг ийм ерөнхий санаа байгаад байгаа юм. 
Харин тогтоол дээр нэмж авах ёстой нэг заалт бол ерөөсөө энэ хөдөө аж ахуйг дэмжих чиглэлээр гаргаж байгаа бодлогын зээлүүд гэдэг юм уу, энэ хөрөнгийн гуч хүртэл хувийг нь жижиг үйлдвэрлэл үйлчилгээ энэ фермер газар тариалан эрхлэгчдэд буюу шинээр эрхлэгч нарт зориулж тусгай нөхцөлтэй хөнгөлөлттэй тийм эх үүсвэрийг бүрдүүлж өгөх юм бол энэ үйлдвэрлэл өөрөө цаашаа өргөжих ийм бололцоо боломж бүрдэх юм байна лээ. Үүнийг харин бид ангилж өгөх ёстой байх аа гэсэн нэг ийм санаа байгаа. Тогтоолын заалт дээр бол.

Одоо 2 тов тодорхой зарчмын зөрүүтэй санал байна. Тогтоолын төслийн 3 дахь заалтын 2 дахь дэд зорилт дээр энэ хөдөө аж ахуйн салбарт гээд тэгээд хүнсний ногоо хүлэмж, эрчимжсэн мал аж ахуйн хүрээнд механикжуулалт буюу энэ жижиг оврын тоног төхөөрөмжөөр хангах, ажлын эд ангиудыг үйлдвэрлэж хангах арга хэмжээг авч, бүтээмж өрсөлдөх чадварыг нэмэгдүүлэх гэсэн нэг ийм заалт зайлшгүй орохоор юм байна лээ. Тэгж байж бид энэ механикжуулалтаа нэмэгдүүлэх бололцоо байгаад байгаа юм гэж. 
Б.Чойжилсүрэн: Санал хураалт явуулъя гишүүд ээ. Батжаргал гишүүний сая уншсан саналын томьёоллыг дэмжье гэдгээр санал хураалт.
Санал хураалтад 12 гишүүн оролцож, санал 58,3 хувиар дэмжигдлээ. 
Дахиад санал байна уу. Батжаргал гишүүн. Батжаргал гишүүний микрофон өгье.

Ж.Батжаргал: Мөн тогтоолын 3 дахь заалтын 2 дахь дэд хэсэг дээр энэ хөдөө аж ахуйн салбарт шинжлэх ухааны ололтыг нэвтрүүлж, үйлдвэрлэлийнхээ хэмжээг нэмэгдүүлэх зорилгоор энэ эрдэм шинжилгээний хүрээлэнгүүдэд захиалгат судалгаа, туршилтын ажлыг хийлгэх хөрөнгийн асуудлыг нэмэгдүүлэх асуудлыг яах аргагүй оруулж өгөхгүй бол бид нарын энэ ажил бас амжилтад хүрэхэд их төвөгтэй юм байна лээ. Тэгэхээр ийм байдлаар заалт нэмж оруулъя аа гэж.

Б.Чойжилсүрэн: Санал хураалт явуулъя гишүүд ээ. Батжаргал гишүүний уншсан томьёолол саналыг дэмжье гэдгээр. Санал хураалт.

Санал хураалтад 11 гишүүн оролцож, санал 63,6 хувиар дэмжигдлээ. 
Ондоо зарчмын зөрүүтэй санал гаргах гишүүд байна уу? Ж.Бат-Эрдэнэ гишүүн.

Ж.Бат-Эрдэнэ: Тогтоолын төслийн хоёр удирдлага зохион байгуулалтын чиглэлээр гэж байгаа юм. 2-ын б дээр хүнсний хангамж, аюулгүй байдал үндэсний хөтөлбөрийг Засгийн газраас батлан улс орон даяар эх орны эрүүл хүнс уриан дор хэрэгжүүлж, Атрын дөрөвдүгээр аяны хөтөлбөртэй уялдуулан хөгжүүлэх гэж. Энэ дээр нэмэгдээд хөгжүүлэх. Тэгээд орон нутгийн засаг захиргаа гэх юм уу, томьёолол нь юу гэж орж ирэх вэ? Орон нутгийн засаг захиргааны нэгж удирдлагыг тус хөтөлбөртэй уялдуулан хамтран ажиллах гэх үү. Ийм орон нутгийн, ийм асуудал байгаа юм л даа. Ер нь бас зүгээр 
Б.Чойжилсүрэн: Бат-Эрдэнэ гишүүн ээ. Та ингэ, наадах чинь яг албан ёсны юу болоод явж байгаа учраас шууд цээжээр уншиж хэрэггүй ээ.

Ж.Бат-Эрдэнэ: Энэ ер нь ийм байгаа юм л даа. Ер нь сая тэр шинэ хөдөө гээд л жишээ нь Хөвсгөл дээр ч явж байна, Архангай дээр ч явж байна. Ингээд 
Б.Чойжилсүрэн: Та эхлээд томьёолчих. 
Ж.Бат-Эрдэнэ: Хараад байхад эхлээд нөгөө тархинд нь ургуулна гэдэг нэг асуудал байгаад байгаа шүү дээ. Энэ орон нутгийнхны хүрээнд, мэргэжлийнх нь хүрээнд, удирдлагын хүрээнд. Томьёолъё.

Б.Чойжилсүрэн:  Бат-Эрдэнэ гишүүн Байгаль орчин, хүнс хөдөө аж ахуйн байнгын хороон дээр саналаа хураалгая гэж байна. 
Ингээд зарчмын зөрүүтэй саналын томьёоллуудаар санал хурааж дууслаа. 
“Хүнсний хангамж, аюулгүй байдлын талаар авах зарим арга хэмжээний тухай” Монгол Улсын Их Хурлын тогтоолын төслийн анхны хэлэлцүүлгийг явуулж дууслаа, Үйлдвэрлэлийн бодлогын байнгын хороо. Санал, дүгнэлтээ Байгаль орчин, хүнс, хөдөө ахуйн байнгын хороонд хүргүүлнэ. 
Ажлын хэсэгт баярлалаа. 
Манай Байнгын хорооноос Байгаль орчин, хүнс хөдөө аж ахуйн байнгын хороонд давхар харьяалалтай гишүүн байдаг бил үү. Туваан гишүүн унших уу, та. Санал, дүгнэлтийг. 

Дараагийн асуудалд оръё оо.

Монгол Улсын Их Хурлын 2022 оны хаврын ээлжит чуулганы 6 дугаар сард Үйлдвэржилтийн бодлогын байнгын хорооны хэлэлцэх асуудлын цаглавар батлах тухай Байнгын хорооны тогтоолын төслийг хэлэлцэж эхэлье ээ. 
Монгол Улсын Их Хурлын чуулганы хуралдааны дэгийн тухай хуулийн арвын тавд ээлжит чуулганаар хэлэлцэх асуудлыг баталсан Улсын Их Хурлын   тогтоолд заасан хууль, тогтоолын төслийг хэлэлцэх дарааллыг зөвлөлийн саналыг харгалзан Улсын Их Хурлын дарга сар бүр захирамжаар батална аа гэж, арвын зургаад нь энэ хуулийн арван тавд заасан дарааллыг үндэслэн хэлэлцэх асуудлын цаглаварыг Байнгын хороод баталж мөрдүүлнэ ээ гэж заасан. 
Үйлдвэржилтийн бодлогын байнгын хорооны эрхлэх асуудлын хүрээнд хамаарах хуулийн төслүүдийг хэлэлцэх цаглаварыг батлах Байнгын хорооны тогтоолын төслийн хавсралтыг та бүхэнд тараасан болно оо. 
Тогтоолын төсөлтэй холбогдуулан асуулт асууж, үг хэлэх гишүүд байна уу? Туваан гишүүн байна. Туваан гишүүнээр тасалъя. Туваан гишүүн асуулт асууя. 
Ц.Туваан: Тэр, юуны хөнгөн үйлдвэрийн дэд хорооноос байгуулагдсан ажлын хэсэг, Тэмүүлэн гишүүн, Өнөрболор гишүүн бид хэд байгаа. Тэгээд шийдвэр гаргах гэхээр юугаараа Их Хурлын хуультайгаа зөрж байгаа нэг асуудал болохоор дэд хорооны шийдвэр гэж байхгүй юм байна лээ. Тэгэхээр энэ нөгөө сүүтэй холбоотой энэ асуудлыг ирэх долоо хоногийн Үйлдвэржилтийн бодлогын байнгын хороогоор хэлэлцүүлээд бас нэг шийдвэр гаргах ийм шаардлага гарах юм байна лээ. Тэгж байж тэр шийдвэрээ цааш нь явуулах. Тэгэхээр энэ асуудлыг цаглаварт орох юм уу, эс үгүй бол орохгүйгээр тухайн үед нь хэлээд явчхаж болох юм уу. Энэ дээр нэг хариулт авчихъя.

Б.Чойжилсүрэн: Ингэнэ. Байнгын хороо шийдвэр гаргахдаа тогтоолын хэлбэрээр гаргана. Тэгэхээр та бүхэнд энэ юунд оруулъя гэвэл ямар тогтоол тэрнийхээ, нэр ус, хаяг, үүнийг та яг томьёолчихсон бэлэн байвал оруулаад, санал нэмээд санал хурааж болж байна. Тэгэхгүй энэ юу бусад асуудлын хүрээнд уул нь цаг хугацаатай, нөгөө хуулийн хугацаатай асуудлууд байдаг шүү дээ. Үүнийг энэ тогтоол дээр шууд орсон, ороогүй явчихна гэж байгаа юм. Одоо тэгэхээр та яг бэлэн байгаа бол ийм асуудлыг хэлэлцүүлье гэдэг санал байвал бичгээр өгчихвөл тогтоолын төсөл дээр нэмээд санал хураалгаж болж байна. 
Тэгвэл ингэе. нэг нэрийг чинь олоод редакцаар оруулаад Туваан гишүүн болон тэргүүтэй гишүүд явсан юм байна шүү дээ. Та нар энэ. Байнгын хорооны тогтоолын төслийн юунд оруулчихъя аа. Ингэж ойлголоо шүү, гишүүдээ. 
Энхтүвшин гишүүн. 

Т.Энхтүвшин: Энэ хэлэлцэх асуудал дээр бас нэг ганц хоёр зүйлийг зүгээр нэмбэл яасан юм бэ гэж бодоод байна. Тухайлбал энэ газрын тосны үйлдвэр нэлээн эрчтэй баригдаад явж байгаа. Тэгээд нөгөө газрын тосны хайгуул маань ер нь явж байгаа юм уу, явахгүй байгаа юм уу, бүр тодорхойгүй болчхоод байна. Тухайлбал Өмнөговь, Дорноговь гээд Сулин хээрийн сав газар байж байна. Тэр Тамсагийн тэр ордууд байж байна. Маш олон компаниуд ингээд бүтээгдэхүүн хуваах гэрээгээр ингээд хайгуулын лиценз авчихсан байдаг юм байна лээ. Тэгээд нөгөө газрын тосны үйлдвэр маань сайн яваад байдаг. Энэ хайгуул нь хийгдэж байгаа юм уу, хийгдэхгүй байгаа юм уу гэдэг дээр бас нэг асуулга тавьж энэ Ашигт малтмал газрын тосны эрхлэх газраас бас нэг тайлбар авбал яасан юм бэ гэсэн ийм бодолтой байгаа юм. 
2 дахь асуудал бол энэ хайгуулын лицензтэй холбоотой, бас энэ говийн бүсийн иргэд, малчид энэ гадаа үүдэнд бас жагсаад асуудал үүсгээд байгаа. Тэгэхээр энэ хайгуултай холбоотой мэдээ мэдээллийг хайгуулыг ер нь лицензийг ер нь яаж олгож байгаа юм? Хуучин бол иргэдийн нийтийн хурал, сумын иргэдийн хурал, аймгийн хурлаар санал аваад тэгээд сонгон шалгаруулалтаар олгодог байсан. Одоо нөгөө сум, иргэдийн Төлөөлөгчдийн Хурал нь эсэргүүцээд үүнийг олгох бололцоо боломжгүй ээ гээд байхад энэ Ашигт малтмал газрын тосны эрхлэх газар энэ сонгон шалгаруулалтаар олгоод байна аа гэдэг дээр ард иргэд, энэ малчид их дургүй байгаад байна аа. Тийм учраас үүнийг ер нь цаашдаа яаж олгох юм, одоо яаж олгоод явж байгаа юм, ямар үндэслэлээр энэ газрын кадастрыг хийж энэ ашигт малтмалын хайгуулын лицензийг олгоод байгаа юм бэ гэдэг дээр бас энэ Ашигт малтмал, газрын тосны хэрэг эрхлэх газраас бас ийм тайлбар бас танилцуулга аваад явбал яасан юм бэ гэсэн ийм хоёр удаа бодолтой байгаад байна. 
Б.Чойжилсүрэн: Энхтүвшин гишүүн ээ, ийм эхний асуудлаар та гишүүнийхээ хувьд асуулга асуугаад асуулгын хариуг Байнгын хороон дээр эсвэл нэгдсэн чуулган дээр хэлэлцэх ийм дэгийн зохицуулалттай. Тэгвэл та энэ асуултынхаа хариуг ирэхээр тухайн дараагийн сард, магадгүй энэ сард дамжихаар дахиж тогтоолын төсөлд өөрчлөлт оруулаад шийдье. 
Сүүлийн лицензтэй холбоотой асуудал бол манай Байнгын хорооны эрхлэх асуудлын хүрээнд байхгүй. Эдийн засгийн Байнгын хороонд эрхлэх асуудлын хүрээнд байгаа. 
Ингээд гишүүд ээ, сая Туваан гишүүний саналыг нэмж оруулаад хэлэлцэх асуудлын цаглаварыг баталъя гэдэг санал хураалт явуулъя гишүүд ээ. Санал хураалт.
Гишүүдээ 1 минут хүлээж байгаарай. 
Санал хураалтад 11 гишүүн оролцож, санал 63,6 хувиар батлагдлаа. 
Ингээд Үйлдвэржилтийн бодлогын байнгын хорооны өнөөдрийн хуралдаанаар хэлэлцэх асуудал дууслаа.

Гишүүдэд баярлалаа. 

Дууны бичлэгээс буулгасан: 

